
ᐃᓕᓐᓂᐊᕐᓂᖅ ᐊᓯᐊᓂᑦ: ᖃᐅᔨᒪᓂᐅᔪᑦ, ᐃᓕᓐᓂᐊᕐᓂᖅ, ᐊᒻᒪ ᐃᖅᑲᓇᐃᔭᖃᑦᑕᖅᑐᑦ

ᐱᕙᓕᐊᑎᑕᐅᓂᖏᑦ ᐅᑭᐅᑕᖅᑐᒥ ᓄᓇᓕᖏᓐᓂ 

ᐅᕙᓂ ᑎᑎᕋᖅᑕᐅᓯᒪᔪᓂᑦ ᓯᕗᓂᔅᓴᒥ ᖃᐅᔨᒪᓂᐅᔪᑦ Podcast, ᑲᒪᒋᔭᖃᖅᑐᖅ ᔨᐅᕆᒥ ᓱᑕᕌᓴᓐ ᕿᒥᕐᕈᓂᖃᖅᑐᖅ 

ᓇᓗᓇᕐᓂᖏᑦ ᐊᒻᒪ ᐊᓯᔾᔨᐸᓪᓕᐊᓂᖏᑦ ᖃᐅᔨᒪᓂᐅᔪᓂᑦ ᐱᕙᓕᐊᑎᑦᑎᓂᕐᒧᑦ ᐊᒻᒪ ᐃᖅᑲᓇᐃᐃᔭᖃᑦᑕᖅᑐᑦ 

ᐃᓕᓐᓂᐊᖅᑎᑕᐅᓂᖏᑦ ᐅᑭᐅᑕᖅᑐᒥ ᐊᒻᒪ ᓄᓇᖃᖅᑳᖅᓯᒪᔪᓄᑦ ᓄᓇᓕᓐᓂ. ᐊᒫᓐᑕ ᑖᒻᓴᓐ ᐅᕙᓐᖓᑦ ᑲᑎᒪᓂᐅᔪᓄᑦ 

ᑲᑎᒪᔩᑦ ᑲᓇᑕᒥ ᑕᑯᔅᓴᐅᑎᑦᑎᓂᖃᖅᑐᖅ ᐃᓕᓐᓂᐊᓂᕐᒧᑦ ᐊᓯᓐᓂᑦ ᐱᓕᕆᐊᒥᑦ, ᐊᒥᓱᓄᑦ ᐊᕐᕌᒍᓄᑦ ᐱᓕᕆᔭᐅᔪᖅ 

ᖃᐅᔨᓴᕐᓂᖃᖅᑐᖅ ᐃᖅᑲᓇᐃᔭᖅᑎᑕᐅᔪᓐᓇᖅᑐᑦ ᐊᓯᔾᔨᖃᑦᑕᕐᓂᖏᑦ ᔫᑳᓐᒥ, ᓄᓇᕗᑦ, ᐊᒻᒪ ᐅᐊᓐᓇᖓᓂ ᐋᓐᑎᐅᕆᔪ. 

ᑐᓴᕐᕕᒋᕙᒻᒥᔭᕗᑦ ᑯᕆᔅ ᒨᓕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐅᖃᐅᓯᖃᖅᑎᓪᓗᒍ 

ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᖅ ᐱᓕᕆᐊᖅ ᐊᒻᒪ ᑐᑦᑕᕐᕕᒃ—ᓄᓇᓕᒻᒧᑦ−ᐊᐅᓚᑕᐅᔪᖅ ᐱᔪᓐᓇᐅᑎᑖᖅᑎᑦᑎᔪᑦ ᐃᓄᐃᒃ 

ᒪᒃᑯᑦᑐᖏᓐᓂ ᐱᖅᑯᓯᓅᖓᓂᖃᖅᑐᓂᑦ ᐃᓕᓐᓂᐊᓂᕐᒧᑦ ᐊᒻᒪ ᐃᖅᑲᓇᐃᔭᓂᕐᒧᑦ ᐃᑲᔪᖅᑕᐅᓂᕐᒧᑦ. ᑭᖑᓪᓕᖅᐹᖓᓂᓕ, 

ᔩᓇ ᑲᐅᕙᓐ ᐅᑯᓇᖓᑦ EntrepreNorth ᑕᑯᔅᓴᐅᑎᑦᑎᔪᖅ ᓄᑖᓂᑦ ᐊᖅᑯᑎᓕᐅᓂᕐᒥᑦ ᑮᓇᐅᔭᓕᕆᓂᓕᕐᒧᑦ 

ᓴᓐᖏᔫᓂᕐᒧᑦ ᐊᒻᒪ ᐃᒻᒥᓂᒃ ᐊᐅᓚᔪᓐᓇᓂᕐᒧᑦ ᐅᑭᐅᑕᖅᑐᓕᒫᒥᑦ.  

ᐃᓚᒋᔭᐅᔪᑦ 

ᐊᒫᓐᑕ ᑖᒻᓴᓐ, ᑐᑭᒧᐊᖅᑎᑦᑎᔪᖅ ᖃᐅᔨᓴᓂᕐᒧᑦ ᐱᓕᕆᖃᑎᖓ, ᑲᑎᒪᓂᕐᒧᑦ ᑲᑎᒪᔩᑦ ᑲᓇᑕᒥ 

ᑯᕆᔅ ᒧᓛᓕ, ᐱᓕᕆᐊᓂᑦ ᐊᐅᓚᑦᑎᔨ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᔩᓇ ᑲᐅᕙᓐ, ᑐᑭᒧᐊᖅᑎᑦᑎᔨᐅᖃᑕᐅᔪᖅ, EntrepreNorth  

ᐱᓕᕆᑎᑦᑎᔪᖅ 

ᔨᐅᕆᒥ ᓱᑕᕌᓴᓐ, ᐊᖏᔪᖅᑳᖅ ᖃᐅᔨᓴᓂᕐᒧᑦ ᐱᓕᕆᖃᑎᖓ, ᑲᑎᒪᓂᕐᒧᑦ ᑲᑎᒪᔩᑦ ᑲᓇᑕᒥ 

ᐃᕐᖏᓐᓈᕈᑎᒃᑯᑦ ᑐᕌᕈᑎᖏᑦ 

ᓯᕗᓂᔅᓴᒥ ᖃᐅᔨᒪᓂᐅᔪᓄᑦ ᐱᓕᕆᕕᖓ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓ: https://fsc-ccf.ca/ 

ᓯᕗᓂᔅᓴᒥ ᖃᐅᔨᒪᓂᐅᔪᓄᑦ ᐱᓕᕆᕕᖓ LinkedIn: https://www.linkedin.com/company/fsc-ccf 

ᓯᕗᓂᔅᓴᒥ ᖃᐅᔨᒪᓂᐅᔪᓄᑦ ᐱᓕᕆᕕᖓ Bluesky: https://bsky.app/profile/fsc-ccf.bsky.social  

ᑲᑎᒪᓂᕐᒧᑦ ᑲᑎᒪᔩᑦ ᑲᓇᑕᒥ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓ: https://www.conferenceboard.ca/ 

ᑲᑎᒪᓂᕐᒧᑦ ᑲᑎᒪᔩᑦ ᑲᓇᑕᒥ Twitter: https://twitter.com/ConfBoardofCda 

ᑲᑎᒪᓂᕐᒧᑦ ᑲᑎᒪᔩᑦ ᑲᓇᑕᒥ Facebook: https://www.facebook.com/ConferenceBoardofCanada/ 

ᑲᑎᒪᓂᕐᒧᑦ ᑲᑎᒪᔩᑦ ᑲᓇᑕᒥ ᐃᓱᒪᒋᔭᖏᑦ ᒪᑉᐱᒐᖓ, ᐃᓕᓐᓂᐊᓂᕐᒧᑦ ᐊᓯᓐᓂᑦ: [ᑐᕌᕈᑎᖓ TBD] 

https://fsc-ccf.ca/
https://can01.safelinks.protection.outlook.com/?url=https%3A%2F%2Fwww.linkedin.com%2Fcompany%2Ffsc-ccf&data=05%7C02%7Cstrachan%40conferenceboard.ca%7C9ccb66d13c054fcffbfa08dd9871fb6d%7Cc697fa13688d4135a381ad412066ed7a%7C0%7C0%7C638834337576590229%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C4000%7C%7C%7C&sdata=leZwIkFpD3Cw2XDhBO%2Fwm0EjyLhfnyl%2Bb8YCWh%2Bl7zQ%3D&reserved=0
https://can01.safelinks.protection.outlook.com/?url=https%3A%2F%2Fbsky.app%2Fprofile%2Ffsc-ccf.bsky.social&data=05%7C02%7Cstrachan%40conferenceboard.ca%7C9ccb66d13c054fcffbfa08dd9871fb6d%7Cc697fa13688d4135a381ad412066ed7a%7C0%7C0%7C638834337576609593%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C4000%7C%7C%7C&sdata=8GLxgH0ZqxruYzsTM9zZblGsSyzf0bbY54TGScJ6Z3U%3D&reserved=0
https://www.conferenceboard.ca/
https://twitter.com/ConfBoardofCda
https://www.facebook.com/ConferenceBoardofCanada/

ᓯᕗᓂᔅᓴᒥ ᖃᐅᔨᒪᓂᐅᔪᓄᑦ ᐱᓕᕆᕕᖓ, ᓄᓇᖑᐊᓕᐅᖅᑕᐅᓂᖓ ᓄᓇᖓ: English | French 

ᓯᕗᓂᔅᓴᒥ ᖃᐅᔨᒪᓂᐅᔪᓄᑦ ᐱᓕᕆᕕᖓ, Luminary ᖃᐅᔨᓴᓂᕐᒧᑦ ᐊᒻᒪ ᐊᔾᔨᐅᖏᑦᑐᓂᑦ ᐃᓱᒪᒋᔭᐅᔭᕆᐊᖅᑐᓂᑦ 

ᐱᓕᕆᐊᖅ: English | French 

Oshki-Wenjack ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓ: https://www.oshki.ca/  

Qikiqtani Inuit Association ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓ: https://www.qia.ca/ 

Qikiqtani Inuit Association Q-STEP ᐊᒻᒪ ᑐᑦᑕᕐᕕᒃ ᐱᓕᕆᐊᑦ: https://www.qia.ca/what-we-do/training-

and-jobs/  

EntrepreNorth ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓ: https://www.entreprenorth.ca/ 

ᑎᑎᕋᖅᓯᒪᔪᑦ 

ᔨᐅᕆᒥ: ᑐᓐᖓᓱᒋᑦ ᐊᕐᕌᒍᖓ ᑕᓪᓕᒪᖓᓐᓄᑦ ᓯᕗᓂᔅᓴᒥ ᖃᐅᔨᒪᓂᐅᔪᓄᑦ Podcast, ᑕᑯᔅᓴᐅᑎᑕᖏᑦ ᓯᕗᓂᔅᓴᒥ 

ᖃᐅᔨᒪᓂᐅᔪᓄᑦ. ᔨᐅᕆᒥ ᓱᑕᕌᓴᓐ, ᐊᖏᔪᖅᑳᖅ ᖃᐅᔨᓴᓂᕐᒧᑦ ᐱᓕᕆᖃᑎᖓ, ᑲᑎᒪᓂᕐᒧᑦ ᑲᑎᒪᔩᑦ ᑲᓇᑕᒥ, ᐊᒻᒪ 

ᐱᓕᕆᑎᑦᑎᔪᖅ ᐊᕐᕌᒍᒧᑦ. ᐅᕙᓂ ᓯᕗᓂᔅᓴᒥ ᖃᐅᔨᒪᓂᐅᔪᓄᑦ Podcast, ᕿᒥᕐᕈᖃᖅᑦᑕᖅᑐᒍᑦ ᐱᒻᒪᕆᐅᓛᖑᔪᓄᑦ 

ᑲᓇᑕᒥᐅᑕᓄᑦ ᖃᐅᔨᒪᓂᐅᔪᓅᖅᑎᓪᓗᒋᑦ, ᐃᓕᓐᓂᐊᓂᕐᒧᑦ, ᐊᒻᒪ ᐊᓯᔾᔨᐸᓪᓕᐊᔪᓂᑦ ᓯᓚᕐᔪᐊᒥ ᐃᖅᑲᓇᐃᔭᓂᕐᒧᑦ. 

2019−ᒥᓂᑦ, ᓯᕗᓂᔅᓴᒥ ᖃᐅᔨᒪᓂᐅᔪᓄᑦ ᐱᓕᕆᕕᖓ ᑐᑭᒧᐊᖅᑎᑦᑎᓯᒪᔪᑦ ᑲᓇᑕᒥ ᐃᖅᑲᓇᐃᔭᖃᑦᑕᖅᑐᓂᑦ ᐊᓯᔾᔨᕐᓂᖓᓄᑦ 

ᐃᓱᒪᒋᔭᐅᓚᐅᖅᓯᒪᖏᑦᑐᓂᑦ ᐃᓕᓐᓂᐊᓂᕐᒧᑦ ᐋᖅᑭᒍᑎᓂᑦ, ᐅᓪᓗᒥᒨᖓᔪᑦ ᖃᐅᔨᓴᓂᕐᒧᑦ, ᐊᒻᒪ ᐃᓚᒋᓕᐅᔾᔨᓂᕐᒧᑦ 

ᐱᓕᕆᖃᑎᒌᓐᓂᐅᔪᒥᑦ ᑭᒃᑯᓕᒫᑦ ᖃᐅᔨᒪᓂᖃᖅᑐᐃᓐᓇᐅᓗᑎ ᐃᖏᕋᑎᑦᑎᐊᕐᓗᒍ ᐊᓯᔾᔨᐸᓪᓕᐊᔪᖅ ᑮᓇᐅᔭᓕᕆᓂᐅᔪᖅ. 

ᐅᕙᓂ ᑎᑎᕋᖅᑕᐅᓯᒪᔪᓂᑦ, ᓵᓐᖓᓗᐊᓂᐊᖅᑕᕗᑦ ᐅᑭᐅᑕᖅᑐᖅ—ᐊᔾᔨᐅᖏᑦᑐᓂ ᐊᔅᓱᕈᕈᑕᐅᔪᓂᑦ ᐊᒻᒪ ᐱᕕᔅᓴᐅᔪᓐᓇᖅᑐᓂᑦ 

ᖃᐅᔨᒪᓂᐅᔪᓂᑦ ᐱᕙᓕᐊᑎᑦᑎᓕᓂᕐᒧᑦ ᐊᒻᒪ ᐃᓕᓐᓂᐊᓂᕐᒧᑦ ᑲᓇᑕᒥ ᐅᑭᐅᑕᖅᑐᖓᓂ ᐊᒻᒪ ᐅᖓᓯᑦᑐᓃᑦᑐᓂ ᓄᓇᓕᓐᓂᑦ. 

ᐅᑭᐅᑕᖅᑐᖅ ᐱᑕᖃᑦᑎᐊᕋᓗᐊᖅᑎᓗᒍ ᐱᖅᑯᓯᐅᔪᓂᑦ, ᖃᐅᔨᒪᓂᐅᔪᓂᑦ, ᐊᒻᒪ ᓴᓐᖏᔫᓂᕐᒧᑦ, ᓵᓐᖓᑦᑎᖃᑦᑕᖅᑐᖅ 

ᐊᐳᕈᑎᐅᖃᑦᑕᖅᑐᓂᑦ ᐃᓕᓐᓂᐊᓂᕐᒧᑦ ᐱᔭᔅᓴᐅᓂᖏᓐᓄᑦ, ᐱᖁᑎᕐᔪᐊᓄᑦ, ᐊᒻᒪ ᐱᔨᑦᑎᖅᑕᑦ ᑐᓂᔭᐅᓂᖏᓐᓄᑦ. 

ᓯᕗᓪᓕᖅᐹᖅ ᐃᓚᒋᓂᐊᖅᑕᕋ ᐊᒫᓐᑕ ᑖᒻᓴᓐ ᑲᑎᒪᓂᕐᒧᑦ ᐊᑎᒪᔩᑦ ᑲᓇᑕᒥ, ᐅᕙᑦᑎᓂ ᓇᓗᓇᐃᔭᐃᓂᐊᖅᑐᖅ 

ᖃᐅᔨᔭᓪᓗᐊᑕᐅᔪᓂᑦ ᐃᓕᓐᓂᐊᕐᓂᖅ ᐊᓯᓐᓂᑦ, ᐱᓕᕆᐊᖅ ᐱᓕᕆᔭᐅᔪᖅ ᐱᓕᕆᖃᑎᒋᓐᓂᒃᑯᑦ ᓯᕗᓂᔅᓴᒥ 

ᖃᐅᔨᒪᓂᐅᔪᓄᑦ ᐱᓕᕆᕕᖓ. ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᖅ 

ᐊᒻᒪ ᑐᓴᕐᕕᒋᓂᐊᕐᒥᔭᕗᑦ ᑯᕆᔅ ᒧᓛᓕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄ ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᖅ ᐱᓕᕆᐊᒥᑦ—

ᐱᓕᕆᔭᐅᔪᖅ ᐱᔪᓐᓇᐅᑎᑖᖅᑎᑦᑎᔪᖅ ᐃᓄᓐᓂᑦ ᒪᒃᑯᑦᑐᓂᑦ ᖃᐅᔨᒪᓂᐅᔪᓂᑦ ᐱᕙᓕᐊᑎᑦᑎᓂᒃᑯᑦ ᐃᓗᐊᓃᑦᑐᑦ ᓄᓇᓕᒻᒧᑦ 

ᓯᕗᓪᓕᐅᔾᔭᐅᔭᕆᐊᓕᓐᓄᑦ. ᑭᖑᓕᖅᐹᒥᓕ, ᔩᓇᑲᐅᕙᓐᐅᕙᓐᖓᑦ EntrepreNorth ᑐᓂᓯᓂᐊᖅᑐᖅ ᖃᓄᖅ ᓇᒻᒥᓂᖃᖅᑎᐅᓂᕐᒧᑦ 

ᐃᓕᓐᓂᐊᓂᐃᒧᑦ ᐃᑲᔪᕐᓂᖓᓄ ᐱᕈᖅᑎᑦᑎᓗᓂ ᑮᓇᐅᔭᓕᕆᓂᕐᒥᑦ ᓴᓐᖏᔫᓂᕐᒧᑦ ᐊᒻᒪ ᓇᒻᒥᓂᖅ ᐊᐅᓚᔪᓐᓇᓂᕐᒧᑦ 

ᐅᑭᐅᑕᖅᑐᓕᒫᒥᑦ. 

ᓄᓇᖃᖅᑳᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᓄᓇᓖᑦ ᓵᓐᖓᑦᑎᔪᑦ ᐊᔅᓱᕈᕈᑕᐅᔪᓂᑦ ᐃᖅᑲᓇᐃᔭᖃᑦᑕᖅᑐᓂᑦ ᐱᕙᓪᓕᐊᑎᑦᑎᓂᕐᒧᑦ 

ᐱᔾᔪᑎᒋᓗᒍ ᓄᓇᖓ ᓇᒦᓐᓂᖓᓄᑦ, ᑭᓪᓕᖃᖅᑎᑕᐅᔪᑦ ᐱᔭᔅᓴᐅᓂᖏᓐᓄᑦ ᐃᓕᓐᓂᐊᕐᓂᓕᕆᓂᖅ, ᐊᒻᒪ 

ᐱᓕᕆᑎᑦᑎᓯᒪᖏᓗᐊᕐᓂᖏᓐᓄᑦ ᐱᖁᑎᕐᔪᐊᓂᑦ. ᑖᒃᑯᐊ ᐃᓚᔭᐅᒃᑲᓂᖅᑐᑦ ᐊᑐᖅᑕᐅᖃᑦᑕᖅᑐᓂᑦ ᐊᔾᔨᒌᖏᑎᑦᑎᓂᕐᒧᑦ, 

ᐱᑕᖃᑦᑎᐊᖏᓐᓂᖏᓐᓄᑦ ᐱᖅᑯᓯᓄᑦ ᐊᑦᑐᐊᓂᓕᓐᓄᑦ ᐱᓕᕆᐊᓕᐅᓂᕐᒥᑦ, ᐊᒻᒪ ᑲᔪᓯᕙᓪᓕᐊᖏᓐᓇᖅᑐᖅ ᖃᓗᓈᓄᑦ 

ᐊᐅᓚᑕᐅᓂᖓ. ᑮᓇᐅᔭᓕᕆᓂᕐᒧᑦ ᐱᕕᔅᓴᐅᔪᓐᓇᖅᑐᑦ ᐊᑦᑐᐊᓂᖃᒐᔪᑦᑐᑦ ᑭᓱᓕᕆᔾᔪᑎᓄᑦ−ᑐᓐᖓᓂᖃᖅᑐᑦ ᐱᓕᕆᕆᕕᓐᓂᑦ, 

ᓇᓕᒧᐃᓐᓇᖃᑦᑕᖏᑦᑐᑦ ᐊᑯᓂᐅᔪᒧᑦ ᐱᔪᒪᔭᐅᔪᓄᑦ ᓄᓇᖃᖅᑳᖅᓯᒪᔪᓄᑦ ᒪᒃᑯᑦᑐᓄᑦ ᐊᒻᒪ ᓄᓇᓕᓐᓄᑦ. 

ᓯᕗᓂᔅᓴᒥ ᖃᐅᔨᒪᓂᐅᔪᓄᑦ ᐱᓕᕆᕕᖓ ᐃᑲᔪᖃᑦᑕᖅᓯᒪᔪᑦ ᓄᓇᖃᖅᑳᖅᓯᒪᔪᓂᑦ ᐃᖅᑲᓇᐃᔭᖃᑦᑕᖅᑐᓂᑦ 

ᐱᕙᓪᓕᐊᑎᑦᑎᓂᕐᒧᑦ ᖃᐅᔨᓴᕐᓂᒃᑯᑦ ᐊᒻᒪ ᐱᓕᕆᖃᑎᒌᓐᓂᒃᑯᑦ ᓴᖅᑭᔮᖅᑎᑦᑎᓪᓗᓗᑎ ᐱᖅᑯᓯᓄᑦ ᑐᓐᖓᓂᖃᖅᑐᑦ, 

ᖃᐅᔨᒪᓂᐅᔪᓄᑦ ᑐᓐᖓᓂᖃᖅᑐᑦ ᐃᓕᓐᓂᐊᕐᓂᓕᕆᓂᕐᒥᑦ. ᐅᓂᒃᑳᑦ ᑮᓇᐅᔭᖃᖅᑎᑕᐅᔪᑦ ᓯᕗᓂᔅᓴᒥ ᖃᐅᔨᒪᓂᐅᔪᓄᑦ 

ᐱᓕᕆᕕᖓᓄᑦ ᑕᐃᔭᐅᔪᖅ ᓄᓇᖑᐊᓕᐅᖅᑕᐅᓂᖓ ᓄᓇᖓ, ᓴᖅᑭᖅᑎᑕᐅᔪᑦ 2020−ᒥᑦ, ᓇᓗᓇᐃᖅᓯᓂᖃᓚᐅᖅᑐᑦ 

ᑐᐊᕕᓇᖅᑐᒥᑦ ᐃᑲᔪᕐᓗᒋᑦ ᒥᔅᓴᐅᓴᑦᑕᐅᓯᒪᔪᑦ 350,000 ᓄᓇᖃᖅᑲᖅᓯᒪᔪᑦ ᒪᒃᑯᑦᑐᑦ ᐃᖅᑲᓇᐃᔭᖃᑦᑕᖅᑐᓅᕐᓂᐊᖅᑐᑦ 

ᐅᑯᓐᓂᖏᓐᓂ 2016 ᐊᒻᒪ 2026. ᐱᓕᕆᔭᐅᔪᑦ ᓲᕐᓗ Luminary ᖃᐅᔨᓴᓂᕐᒧᑦ ᐊᒻᒪ ᐃᓱᒪᒋᔭᐅᔭᕆᐊᖅᑐᓂᑦ  

https://fsc-ccf.ca/research/mapping-the-landscape-indigenous-skills-training-and-jobs-in-canada/
https://fsc-ccf.ca/fr/recherche/portrait-de-la-situation-lacquisition-de-nouvelles-competences-et-lemploi-chez-les-autochtones-au-canada/
https://fsc-ccf.ca/projects/luminary-2/
https://fsc-ccf.ca/fr/projets/luminary-2/
https://www.oshki.ca/
https://www.qia.ca/
https://www.qia.ca/what-we-do/training-and-jobs/
https://www.qia.ca/what-we-do/training-and-jobs/
https://www.entreprenorth.ca/

ᐱᓕᕆᐊᖅ ᐅᖓᕐᕙᕆᐊᖅᑎᓚᐅᖅᑕᖓ ᑖᓐᓇ ᑐᕌᖅᑕᐅᔪᖅ ᐱᕈᖅᑎᑎᓪᓗᑎ ᓄᓇᖃᖅᑳᖅᓯᒪᔪᓄᑦ ᑐᑭᒧᐊᖅᑎᑕᐅᔪᑦ ᖃᐅᔨᓴᓂᕐᒧᑦ 

ᐊᒻᒪ ᓴᓐᖓᑦᑎᑕᐅᒋᐊᕐᓂᖓᓄᑦ ᐊᑦᑐᐊᓂᓖᑦ ᐃᓕᓐᓂᐊᕆᐊᒃᑲᓂᓂᕐᒧᑦ ᐱᓕᕆᕕᓐᓂᑦ ᐃᑲᔪᕐᓗᑎ ᐱᕈᖅᑎᑕᐅᓗᓂ 

ᐃᓚᓕᐅᔾᔨᓂᕐᒥᑦ, ᓄᓇᓕᒻᒧᑦ ᐊᐅᓚᑕᐅᔪᑦ ᐊᖅᑯᑎᖏᑦ ᑮᓇᐅᔭᓕᕆᕆᓂᕐᒧᑦ ᐱᔪᓐᓇᐅᑎᑖᖅᑎᑦᑎᓂᕐᒧᑦ. ᓇᓂᒍᓐᓇᖅᑕᑎᑦ 

ᑐᕌᕈᑎᖏᑦ ᑕᒪᒃᑮᓐᓄ ᑖᒃᑯᓄᖓ ᑕᑯᔅᓴᐅᑎᑕᐅᔪᓂᑦ ᑎᑎᕋᖅᓯᒪᔪᓂᑦ. 

ᓯᕗᓪᓕᖅ ᐊᒫᓐᑕ ᑖᒻᓴᓐ, ᑐᑭᒧᐊᖅᑎᑦᑎᔨ ᖃᐅᔨᓴᓂᕐᒧᑦ ᐃᑲᔪᖅᑎ ᐅᕙᓂ ᑲᑎᒪᓂᕐᒧᑦ ᑲᑎᒪᔩᑦ ᑲᓇᑕᒥ, ᑐᑭᒧᐊᖅᑎᑦᑎᓯᒪᔪᖅ 

ᐱᓕᕆᐊᒥᑦ ᐱᓕᕆᖃᑎᒋᓐᓂᒃᑯᑦ ᓯᕗᓂᔅᓴᒥ ᖃᐅᔨᒪᓂᐅᔪᓄᑦ ᐱᓕᕆᕕᖓ ᑕᐃᔭᐅᔪᖅ ᐃᓕᓐᓂᐊᕐᓂᖅ ᐊᓯᓐᓂᑦ. ᑖᓐᓇ ᐊᒥᓱᓄᑦ 

ᐊᕐᕌᒍᓄᑦ ᖃᐅᔨᓴᕐᓂᐅᔪᖅ ᐃᓅᖃᑎᒌᓐᓂᕐᒧᑦ ᑮᓇᐅᔭᓕᕆᓂᕐᒧᑦ ᓄᓇᖓ ᑲᓇᑕᒥ ᐅᑭᐅᑕᖅᑐᖓᓂ ᐊᒻᒪ ᕿᒥᕐᕈᐊᕐᓂᖃᖅᑐᑦ 

ᖃᓄᖅ ᓄᓇᓕᒻᒧᑦ ᑐᑭᒧᐊᖅᑎᑕᐅᔪᑦ, ᐱᖅᑯᓯᓅᖓᔪᑦ ᐊᑐᖅᑕᐅᓂᖏᑦ ᐃᓕᓐᓂᐊᓂᕐᒧᑦ ᐊᔾᔨᒌᖏᑎᑦᑎᓂᖏᓐᓄᑦ. ᐊᐱᕆᓚᐅᖅᑕᕋ 

ᐊᒫᓐᑕ ᐱᒋᐊᖅᑎᓪᓗᒍ ᐅᓇ ᑎᑎᕋᖅᑕᐅᓯᒪᔪᑦ ᐊᒻᒪ ᑐᓂᓯᓗᓂ ᐃᓚᖏᓐᓂ ᐃᓱᒪᒋᔭᐅᔪᓂᑦ ᑕᕝᕙᓐᖓᑦ ᐃᖅᑲᓇᐃᔮᖑᔪᒥᑦ. 

ᐊᒫᓐᑕ, ᑐᓂᖓᓱᒋᑦ podcast−ᒧᑦ. ᖁᔭᓐᓇᒦᒃ ᐃᓚᒋᔪᓐᓇᕋᕕᓐᖓ ᐅᓪᓗᒥ.  

ᐊᒫᓐᑕ: ᖁᔭᓐᓇᒦᒃ, ᖁᕕᐊᓱᑦᑐᖓ ᐅᕙᓃᒍᓐᓇᕋᒪ.  

ᔨᐅᕆᒥ: ᐊᒫᓐᑕ, ᐅᖃᐅᑎᑎᒍᑦ ᐱᔾᔪᑎᖃᖅᑐᒥᑦ ᐃᓕᓐᓂᐊᕐᓂᖅ ᐊᓯᓐᓂᑦ ᐊᒻᒪ ᖃᓄᖅ ᐱᓕᕆᐊᖅ ᓴᖅᑭᓚᐅᕐᒪᖔᖅ. 

ᐊᒫᓐᑕ: ᑖᓐᓇ ᐊᒥᓱᓄᑦ ᐊᕐᕌᒍᓅᓚᐅᖅᑐᖅ ᐃᖅᑲᓇᐃᔭᖅᑎᓄᑦ ᐱᓕᕆᐊᖅ ᑮᓇᐅᔭᖃᖅᑎᑕᐅᔪᖅ ᓯᕗᓂᔅᓴᒥ 

ᖃᐅᔨᒪᓂᐅᔪᓄᑦ ᐱᓕᕆᕕᖓᓄᑦ. ᑐᕌᒐᕆᓚᐅᖅᑕᖓ ᒐᕙᒪᖃᕐᕕᐅᔪᑦ ᐅᐊᓐᓇᖓᓂ ᐋᓐᑎᐅᕆᔪ, ᓄᓇᕗᑦ, ᐊᒻᒪ ᔫᑳᓐ 

ᐃᓱᒪᒋᔭᖃᖅᑐᑎᑦ ᐃᖅᑲᓇᐃᔭᖃᑦᑕᖅᑐᓂᑦ ᐃᑲᔪᕈᓐᓇᖅᑐᓂᑦ ᐃᖅᑲᓇᐃᔮᔅᓴᐅᔪᑦ ᐅᑭᐅᑕᖅᑐᒦᑏᓐᓇᕐᓗᒋᑦ. ᑖᒃᑯᐊ 

ᐱᖓᓱᑦ ᐅᑭᐅᑕᖅᑐᒥ ᐊᕕᑦᑐᖅᓯᒪᔪᓃᑦᑐᑦ ᖁᑦᑎᓛᖑᔪᑦ ᐃᓐᓄᑦᑕᐅᓯᒪᖏᑦᑐᓂᑦ ᖁᕝᕙᓯᓐᓂᖏᑦ, ᑐᑭᖃᖅᑐᖅ ᐊᒥᓲᔪᑦ 

ᐃᓐᓄᑦᑕᐅᓯᒪᖏᑦᑐᑐᑦ ᐃᖅᑲᓇᐃᔮᔅᓴᐃᑦ ᑲᓇᑕᒥ, ᐊᒻᒪ ᑐᑭᓯᒋᐊᕈᑏᑦ ᑕᑯᔅᓴᐅᑎᑦᑎᔪᑦ ᐊᒥᓱᓂᑦ ᐊᒡᒍᑐᖅᓯᒪᔪᓂᑦ, 

ᑐᓐᖓᓂᖃᖅᑐᑦ ᑎᑭᑕᐅᓂᖏᓐᓄᑦ ᐊᐅᓪᓚᖅᑎᑕᐅᓂᖏᓐᓄᑦ ᐃᖅᑲᓇᐃᔭᖃᑦᑕᖅᑐᑦ, ᑐᑭᖃᖅᑐᖅ ᑖᒃᑯᐊ 

ᑮᓇᐅᔭᓕᐊᖑᔪᑦ ᐊᕕᑦᑐᖅᓯᒪᔪᒥᑦ ᑮᓇᐅᔭᖅᑐᕈᑎᐅᕙᖏᑦᑐᑦ ᐊᕕᑦᑐᖅᓯᒪᔪᒥᑦ.  

ᐱᓕᕆᖃᑎᖃᓕᓚᐅᖅᑐᒍᑦ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ ᐃᖅᑲᓇᐃᔭᖃᑎᖃᕐᓗᑎ ᐅᕙᑦᑎᓐᓂ, ᐱᖃᓯᐅᑎᓗᑎ 

ᐃᓕᓐᓂᐊᕆᐊᒃᑲᓂᓂᕐᒧᑦ ᐱᓕᕆᕖᑦ, ᒐᕙᒪᑐᖃᒃᑯᑦ ᐊᒻᒪ ᑲᓇᑕᒥ ᐊᕕᑦᑐᖅᓯᒪᔪᓂᑦ ᒐᕙᒪᐃᑦ, ᐊᒻᒪ ᓄᓇᖃᖅᑳᖅᓯᒪᔪᑦ 

ᑲᑐᔾᔨᖃᑎᒌᒌᑦ. ᐃᓚᖏᑦ ᑖᒃᑯᐊ ᐱᓕᕆᖃᑎᒋᔭᐅᔪᑦ ᓇᒻᒥᓂᖅ ᐃᖅᑲᓇᐃᔭᕐᓂᖃᓚᐅᖅᑐᑦ ᐱᓕᕆᐊᖅ ᐱᓕᕆᐊᖑᑎᓪᓗᒍ 

ᐱᓚᒋᓪᓗᒋᑦ ᑐᑭᒧᐊᖅᑎᑦᑎᓂᕐᒧᑦ ᐃᖅᑲᓇᐅᔮᕆᓚᐅᖅᑕᕗᑦ. ᐊᒻᒪ ᑐᕌᒐᓪᓗᐊᑕᕆᔭᖏᑦ ᐱᓕᕆᐊᒧᑦ ᓇᓗᓇᐃᖅᑕᐅᓗᑎ ᐃᓚᖏᑦ 

ᐊᔅᓱᕈᕈᑕᐅᔪᑦ ᐃᖅᑲᓇᐃᔭᖃᑦᑕᖅᑐᓂᑦ ᐱᔪᒪᓕᖅᑎᑦᑎᓗᑎ ᐊᒻᒪ ᐃᓕᓐᓂᐊᖅᑎᑕᐅᓂᖏᓐᓄᑦ ᐃᖅᑲᓇᐃᔭᖅᑏᑦ ᐊᑐᓂ 

ᐊᕕᑦᑐᖅᓯᒪᔪᓂᑦ, ᐊᒻᒪᓗᑦᑕᐅᖅ ᐊᖅᑯᑎᖃᖅᑎᑎᓪᓗᑎ ᐃᖅᑲᓇᐃᔮᔅᓴᓄᑦ ᐊᒻᒪ ᖃᐅᔨᒪᓂᐅᔪᓄᑦ ᒥᔅᓴᐅᓴᑦᑕᐅᔪᑦ 

ᐱᔭᐅᔪᒪᓂᐊᖅᑐᑦ 20 ᐊᕐᕌᒎᓂᐊᖅᑐᓂᑦ ᑮᓇᐅᔭᓕᕆᓂᑦᑎᒍᑦ ᒥᔅᓴᐅᓴᑦᑕᐅᔪᑎᒍᑦ.  

ᔨᐅᕆᒥ: ᑕᐃᒪᓕ, ᐊᒫᓐᑕ, ᑭᓲᕙᑦ ᐱᔭᐅᔪᒪᔪᑦ ᐃᖅᑲᓇᐃᔮᔅᓴᐃᑦ ᐊᒻᒪ ᖃᐅᔨᒪᓂᐅᔪᑦ ᓇᓂᓚᐅᖅᑕᑎᑦ ᑕᕝᕘᓇ ᐱᓕᕆᐊᑎᒍᑦ? 

ᐊᒫᓐᑕ: ᑕᐃᒪᓕ, ᑐᓐᖓᕕᖃᓗᐊᓚᐅᖅᑐᒍᑦ ᒪᕐᕉᓐᓂ ᓇᓗᓇᐃᕐᓗᒋᑦ ᐱᔭᐅᔪᒪᔪᑦ ᐃᖅᑲᓇᐃᔮᔅᓴᐃᑦ ᐊᒻᒪ ᖃᐅᔨᒪᓂᐅᔪᑦ. 

ᐊᑕᐅᓯᐅᓚᐅᖅᑐᖅ ᒥᔅᓴᐅᓴᓐᓂᕐᒥᑦ ᐊᑐᓂ ᐊᕕᑦᑐᖅᓯᒪᔪᓂᑦ ᒥᔅᓴᐅᓴᓚᐅᖅᑕᑎᓐᓂ ᐃᖅᑲᓇᐃᔭᕐᓂᐅᔪᖅ ᐱᔭᐅᔪᒪᔪᑦ 

ᐊᒡᒍᑐᖅᓯᒪᔪᓂᑦ ᐊᒻᒪᓗᑦᑕᐅᖅ ᖁᑦᑎᓛᖏᑦ ᐃᖅᑲᓇᐃᔮᔅᓴᐃᑦ ᐱᔭᐅᔪᒪᒐᔭᖅᑐᑦ ᐊᑯᓐᓂᖏᓐᓂ 2024 ᐊᒻᒪ 2045. ᐊᒻᒪ 

ᐅᖃᖅᑲᐅᒐᒪᐃᓛ, ᐅᖃᐅᓯᖃᓚᐅᖅᑐᒍᑦ ᐊᔾᔨᒌᖏᑦᑐᓂᑦ ᐃᖅᑲᓇᐃᔭᖅᑎᑦᑎᔪᓂᑦ ᑖᒃᑯᓇᓂ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ 

ᖃᐅᔨᓗᑕ ᓇᓗᓇᐃᖅᓯᒪᔪᓂᑦ ᖃᐅᔨᒪᓂᐅᔪᓂᑦ ᑕᑯᓚᐅᖅᑕᖏᓐᓂ ᐱᔭᐅᔪᒪᒐᔭᖅᑐᓂᑦ. ᑭᓯᐊᓂ ᓇᓐᓂᓚᐅᖅᑕᑎᓐᓂ ᐅᕙᒍᑦ 

ᒥᔅᓴᐅᓴᑦᑕᖏᓐᓂ ᐊᖏᔫᔪᖅ ᐱᔭᐅᔪᒪᔪᑦ ᐃᖅᑲᓇᐃᔮᔅᓴᒧᑦ ᐃᓕᓐᓂᐊᕆᐊᒃᑲᓐᓂᕆᐊᖃᖅᑎᑦᑎᔪᑦ ᖃᐅᔨᒪᓂᐅᔪᓂᑦ ᐊᑕᖏᖅᑐᒋᑦ 

ᐱᖓᓱᑦ ᐊᕕᑦᑐᖅᓯᒪᔪᓂᑦ. ᐊᒻᒪ ᐱᔭᐅᔪᒪᔪᑦ ᐱᒧᒪᔭᐅᓛᖑᓂᐊᖅᑐᑦ ᓴᓇᔨᐅᔪᓂᑦ, ᐅᑯᐊᓕ: ᐋᓐᓂᐊᓯᐅᖅᑏᑦ, ᐃᓕᓐᓂᐊᑎᑦᑎᔩᑦ, 

ᓇᒻᒥᓂᖃᓂᕐᒧᑦ ᖃᐅᔨᒪᓂᖃᖅᑐᑦ ᑖᒃᑯᐊᓪᓗᐊᑕᐅᓚᐅᖅᑐᑦ ᖃᐅᔨᔭᕗᑦ.  

ᐊᒻᒪ ᐅᖃᖃᑎᒋᓕᖅᑐᒋᑦ ᐃᖅᑲᓇᐃᔭᖅᑎᑦᑎᔪᑦ ᐱᔾᔪᑎᖃᖅᑐᓂᑦ ᓇᓗᓇᐃᖅᓯᒪᔪᓂᑦ ᖃᐅᔨᒪᓂᐅᔪᓂᑦ−−ᖃᐅᔨᓚᐅᖅᑐᑦ 

ᐊᒡᒍᑐᖅᓯᒪᔪᑦ ᐊᓯᔾᔨᐸᓪᓕᐊᓕᖅᑎᓪᓗᒋᑦ ᐅᑭᐅᑕᖅᑐᒥ, ᐃᖅᑲᓇᐃᔭᖅᑎᑦᑎᔪᑦ 

ᐃᓕᓴᖅᓯᕙᓪᓕᐊᓂᖅᓴᐅᓕᖅᑐᑦᐱᔭᐅᔪᒪᓛᖑᓂᐊᖅᑐᑦ ᖃᕋᓴᐅᔭᓄᑦ, ᓯᕗᓕᖅᑎᐅᓕᓂᕐᒧᑦ, ᓇᒻᒥᓂᖃᓂᕐᒧᑦ, 

ᐊᒻᒪᓗᑦᑕᐅᖅ ᐊᐅᓚᑦᑎᓂᕐᒧᑦ ᖃᐅᔨᒪᓂᐅᔪᑦ. ᐊᒻᒪ ᐅᓇᒃᑲᓐᓂᐅᔪᖅ ᓴᖅᑭᖃᑦᑕᓚᐅᖅᑐᖅ ᐊᕿᑦᑐᓂ ᖃᐅᔨᒪᓂᐅᔪᑦ. 

ᐃᓚᒋᔭᖓ ᐊᖏᔫᔪᖅ ᓴᖅᑭᓚᐅᖅᑐᖅ ᐱᖅᑯᓯᓄ ᐱᓕᕆᔪᓐᓇᕐᓂᖃᓂᕐᒧᑦ ᖃᐅᔨᓂᐅᓪᓗᓂ ᐱᔭᐅᔪᒪᔪᑦ ᐱᔾᔪᑎᒋᓪᓗᒍ 

ᐊᒥᓱᑦ ᓄᓇᖃᖅᑳᖅᓯᒪᔪᑦ ᐃᓄᖏᑦ ᓄᓇᖃᕐᓂᖏᓐᓄᑦ ᑖᒃᑯᓇᓂ ᐊᕕᑦᑐᖅᓯᒪᔪᓂᑦ. ᐊᒻᒪ ᐱᖅᑯᓯᓄᑦ 

ᐱᓕᕆᔪᓐᓇᕐᓂᖃᓂᕐᒧᑦ ᐱᔭᐅᔭᕆᐊᖃᖅᑐᑦ ᐃᖅᑲᓇᐃᔭᕐᕕᐅᔪᓂᑦ ᐃᑲᔪᕐᓗᑎ ᐱᖅᑯᓯᓄᑦ ᐊᑦᑕᓇᐃᖅᓯᒪᓂᕐᒧᑦ 

ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᕐᕕᐅᔪᒥᑦ, ᐊᒻᒪᓗᑦᑕᐅᖅ ᐱᑕᖃᖅᑎᑦᑎᓂᕐᒧᑦ ᐱᖅᑯᓯᓄᑦ ᐊᑦᑕᓇᐃᖅᓯᒪᑎᑦᑎᓂᕐᒧᑦ 

ᑲᒪᒋᔭᖃᓂᕐᒧᑦ ᐃᓄᖏᓐᓄᑦ ᓄᓇᖃᖅᑐᓄᑦ ᑖᒃᑯᓇᓂ ᐊᕕᑦᑐᖅᓯᒪᔪᓂᑦ.  

ᔨᐅᕆᒥ: ᐊᒫᓐᑕ, ᖃᓄᐃᑦᑐᑦ ᐃᓕᓐᓂᐊᓂᕐᒧᑦ ᐊᑐᖅᑕᐅᓂᖏᑦ ᖃᐅᔨᓚᐅᖅᑭᒋᑦ ᐊᑐᖅᑕᐅᖃᑦᑕᖅᑐᑎ 

ᑲᔪᓯᓂᖃᑦᑎᐊᖅᑐᑎ ᐅᑭᐅᑕᖅᑐᒥ ᓄᓇᓕᖏᓐᓂ?  

ᐊᒫᓐᑕ: ᖃᐅᔨᓚᐅᖅᑐᒍᑦ ᐊᖏᔪᒥᑦ ᐃᑲᔪᕈᒪᓂᖃᖅᑐᑦ ᓄᓇᖃᖅᑳᖅᓯᒪᔪᓂᑦ ᐃᓕᓐᓂᐊᖅᑐᓂᑦ. 

ᐃᓕᓐᓂᐊᕆᐊᒃᑲᓂᓂᕐᒧᑦ ᐱᓕᕆᕕᓐᓂ ᐊᒻᒪ ᖃᐅᔨᒪᓂᐅᔪᓂᑦ ᐊᒻᒪ ᐃᓕᓐᓂᐊᓂᕐᒧᑦ ᐱᔨᑦᑎᕋᐅᑎᖃᖅᑎᑦᑎᔪᓂᑦ 

ᐱᓕᕆᐊᓪᓗᐊᑕᖃᑐᐃᓐᓇᒪᐅᖏᑦᑐᑦ ᐱᑕᖃᖅᑎᑦᑎᓗᑎ ᖃᐅᔨᒪᓂᐅᔪᓂ ᐃᓕᓐᓂᐊᓂᕐᒧᑦ—ᑭᓯᐊᓂ ᑖᒃᑯᐊ 

ᐃᓕᓐᓂᐊᕐᓂᐅᔪᑦ ᑕᑯᔅᓴᐅᑎᑦᑎᓗᑎ ᐃᑲᔪᖅᑐᐃᔪᓂᑦ ᐃᓕᓐᓂᐊᓂᕐᒥᑦ ᐊᒻᒪ ᑖᒃᑯᐊ ᐃᓕᓐᓂᐊᕐᓂᐅᔪᑦ ᐃᑲᔪᕐᓗᑎ 

ᐃᓕᓐᓂᐊᖅᑐᒧᑦ ᐃᖅᑲᓇᐃᔭᖃᑦᑕᖅᑐᓅᕐᓂᖏᓐᓄᑦ ᐱᔭᕇᑐᐊᕈᑎ ᖃᐅᔨᒪᓂᐅᔪᓂᑦ ᐃᓕᓐᓂᐊᓂᕐᒧᑦ.  

ᑕᐃᒪᐃᓐᓂᖓᓄᑦ, ᑖᒃᑯ ᖃᐅᔨᒪᓂᐅᔪᓂᑦ ᐱᔨᑦᑎᕋᐅᑎᖃᖅᑎᑦᑎᔪᑦ ᓯᕗᓪᓕᐅᔾᔭᓕᐅᓚᐅᖅᑐᑦ ᐱᔨᑦᑎᖅᑕᐅᔪᓂᑦ 

ᐃᓕᓐᓂᐊᕐᓂᖏᓐᓄᑦ ᐱᖃᓯᐅᔾᔨᔪᓂᑦ ᐃᒪᒋᓕᐅᔾᔭᐅᓂᖏᓐᓄᑦ ᓄᓇᒦᓐᓂᕐᒧᑦ ᐱᓕᕆᔭᐅᔪᓂᑦ ᐃᓕᓐᓂᐊᕈᑎᔅᓴᓄᑦ, 

ᐊᒻᒪᓗᑦᑕᐅᖅ ᓄᓇᖃᖅᑳᖅᓯᒪᔪᑎᒍᑦ ᖃᐅᔨᒪᓂᕐᒧᑦ ᐊᒻᒪ ᖃᓄᐃᓘᓂᕐᒧᑦ. ᐊᒻᒪ ᐊᓯᖏᑦ ᐱᒻᒪᕆᐅᔪᑦ ᑖᒃᑯᓄᖓ 

ᐱᔨᑦᑎᖅᑕᐅᔪᓄᑦ ᐱᖃᓯᐅᔾᔨᔪᑦ ᐃᓕᓐᓂᐊᖅᑏᑦ ᑲᔪᓯᑦᑎᐊᕐᓂᖏᓐᓄᑦ ᐱᓕᕆᔩᑦ, ᐱᖃᓯᐅᔾᔨᔪᓂᑦ ᖃᓄᐃᖏᑎᐊᓂᕐᒧᑦ 

ᐱᔨᑦᑎᖅᑕᐅᔪᓂᑦ, ᑮᓴᐅᔭᓕᕆᓂᕐᒧᑦ ᐊᒻᒪ ᑕᐃᒪᐃᓪᓗᐊᖃᑎᖏᓐᓄᑦ ᐃᑲᔪᖅᑕᐅᓂᕐᒧᑦ ᐃᓕᓐᓂᐊᖃᑎᒌᓐᓂᖏᓐᓄᑦ, 

ᐃᓚᖏᓐᓂ, ᓱᕈᓰᑦ ᑲᒪᒋᔭᐅᓂᖏᑦ ᐊᒻᒪ ᑮᓇᐅᔭᑎᒍᑦ ᐃᑲᔪᖅᑕᐅᓂᕐᒥᑦ ᐃᓕᓐᓂᐊᖅᑐᖅ ᓅᒋᐊᖃᕈᓂ ᐃᓕᓐᓂᐊᓂᕐᒧᑦ. 

ᐱᓕᕆᐊᓪᓗᐊᑕᖃᓚᐅᕐᒥᔪᑦ ᖃᐅᔨᒪᓂᓕᓐᓂ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᑎᓪᓗᒋᑦ ᓄᓇᖃᖅᑳᖅᓯᒪᔪᑦ 

ᐃᓕᓐᓂᐊᖅᑐᑦ, ᐱᖃᓯᐅᔾᔨᔪᑦ ᓴᖅᑭᔮᖅᑎᑦᑎᓂᕐᒥᑦ ᐊᔾᔨᒌᖏᑦᑐᓂ ᐃᖅᑲᓇᐃᔮᒧᑦ ᐊᖅᑯᑎᖏᓐᓂ ᐃᓕᓐᓂᐊᖅᑐᒧᑦ 

ᐊᑐᕈᓐᓇᓂᐊᕐᓗᓂᒋᑦ ᖃᐅᔨᒪᓂᐅᔪᑦ, ᐊᒻᒪᓗᑦᑕᐅᖅ ᐃᑲᔪᖅᑕᐅᓂᐅᔪᓄᑦ ᐃᖅᑲᓇᐃᔮᖑᖃᑦᑕᖅᓯᒪᔪᑦ 

ᑎᑎᕋᖅᑕᐅᓂᖏᓐᓄᑦ ᐊᒻᒪ ᐊᐱᖅᓱᖅᑕᐅᓂᕐᒧᑦ ᐊᑐᐃᓐᓇᕈᓂᕐᒧᑦ. ᑕᐃᒪᓕ, ᐃᑲᔪᕐᓂᖃᓪᓚᕆᑦᑐᑦ ᐃᓕᓐᓂᐊᖅᑐᒥᑦ 

ᐃᖅᑲᓇᐃᔭᖃᑦᑕᖅᑐᓅᓂᐊᕐᓗᓂ ᐱᔭᕇᖅᑎᓗᒋᑦ ᖃᐅᔨᒪᓂᐅᔪᓂᑦ ᐃᓕᓐᓂᐊᓂᕐᒧᑦ.  

ᐊᓯᒋᔭᖓᑦᑕᐅᖅ ᐅᖃᐅᓯᕆᒧᓐᓇᖅᑕᕋ ᑐᕌᖓᔪᖅ ᐅᑭᐅᑕᖅᑐᒧ ᐊᕕᑦᑐᖅᓯᒪᔪᓄᑦ, ᑲᔪᓯᖃᑦᑎᐊᖅᑐᖅ ᐱᓕᕆᔭᐅᔪᖅ, 

ᐱᓴᓱᓱᐊᖅᑕᐅᔪᑦ ᐃᓕᓐᓂᐊᕐᓂᐅᔪᑦ ᓄᓇᓕᒻᒨᖅᑕᐅᓗᑎ ᐃᓕᓐᓂᐊᖅᑐᑦ ᐊᐅᓪᓚᖏᖔᕐᓗᑎ ᓄᓇᓕᖏᓐᓂ 

ᐃᓕᓐᓂᐊᓂᐊᕐᓗᑎ. Oshki-Pimache-O-Win, Wenjack ᐃᓕᓐᓂᐊᓂᕐᒧᑦ ᐱᓕᕆᕕᒃ ᐅᐊᓐᓇᖓᓂ ᐋᓐᑎᐅᕆᔪ, 

ᖁᕝᕙᐸᓪᓕᐊᔪᓂᑦ ᓴᓇᔨᐅᓂᕐᒧᑦ ᐃᓕᓐᓂᓂᐊᓂᕐᒧᑦ ᐱᓕᕆᐊᖅ ᖃᐅᔨᒪᓂᐅᔪᓂᑦ ᐃᓕᓐᓂᐊᓂᕐᒧᑦ ᑐᕌᑦᑕᐅᑎᒋᓪᓗᑎ 

ᐊᓪᓚᐃᑦ ᓄᓇᓕᖏᓐᓄᑦ. ᑭᓯᐊᓂᓕ ᐃᓪᓗᓂᑦ ᑲᓕᑦᑕᐅᓲᓂᑦ ᓴᓇᓪᓗᑎ ᓴᓇᔨᐅᓂᕐᒧᑦ ᐃᓕᓐᓂᐊᓂᕐᒧᑦ ᖃᐅᔨᓴᕐᕕᑦ 

ᓄᓇᓕᒻᒨᖅᑕᐅᑕᐅᑦᑎᒋᔪᑦ ᓇᔪᖅᑕᐅᔪᒥ ᐃᓕᓐᓂᐊᓂᕐᒧᑦ ᓄᓇᓕᒻᒥᐅᑕᓄᑦ. ᑖᓐᓇ ᐊᑐᖅᑕᐅᓂᖓᖃᓄᐃᑦᑑᓂᖓ 

ᐃᓕᓐᓂᐊᕐᓂᖅ ᓴᓇᔨᐅᓂᕐᒧᑦ ᐃᓕᓐᓂᐊᓂᕐᒧᑦ ᐊᓪᓚᐃᑦ ᓄᓇᓕᖏᓐᓅᖅᑕᐅᓯᒪᔪᑦ ᐅᐊᓐᓇᖓᓂ ᐋᓐᑎᐅᕆᔪ. 

ᑭᓯᐊᓂᓕ, ᐅᖃᓂᐊᖅᑐᖓ, ᐊᑕᐅᓯᖅ ᐊᔅᓱᕈᕈᑕᐅᔪᖅ ᐊᑦᑐᐊᓂᓕ ᑖᔅᓱᒧᖓ ᐃᓕᓐᓂᐊᓂᕐᒧᑦ ᖁᕝᕙᕆᐊᖅᓯᒪᔪᑦ 

ᐊᑭᖏᑦ ᐊᒻᒪ ᑖᒃᑯᐊ ᑮᓇᐅᔭᖃᖅᑎᑦᑎᔪᑦ ᐃᓕᓴᕆᔭᕆᐊᖃᖅᑕᖓ ᑕᒪᓐᓇ ᑲᔪᓯᓂᖃᑦᑎᐊᕋᓗᐊᖅᑎᓪᓗᒍ 

ᐃᓕᓐᓂᐊᓂᕐᒧᑦ, ᐊᑭᑐᓂᖅᓴᐅᔪᖅ.  

ᔨᐅᕆᒥ: ᖁᔭᓐᓇᒦᒃ ᑕᒪᑐᒧᖓ, ᐊᒫᓐᑕ. ᐊᒻᒪ ᓈᓚᑦᑐᑦ, ᓇᓂᒍᓐᓇᖅᑕᐃᑦ ᑐᕌᕈᑎᖓ Oshki-Wenjack ᖃᕋᓴᐅᔭᒃᑯᑦ 

ᑐᑭᓯᒋᐊᕐᕕᖓ ᑕᑯ+ᔅᓴᐅᑎᑕᐅᔪᓂᑦ. ᑕᐃᒪᐃᓐᓂᖓᓄᑦ, ᑭᖑᓪᓕᖅᐹᒥ ᐊᐱᕆᔪᒪᒋᒃᑭᑦ ᐃᒪᒋᓪᓗᓂᐅᒃ 

ᐅᖃᖃᑎᒌᓐᓂᑎᓐᓄ ᐱᔾᔪᑎᖃᖅᑐᓂᑦ ᐃᓕᓐᓂᐊᕐᓂᖅ ᐊᓯᓐᓂᑦ ᐱᓕᕆᐊᖅ: ᐃᖅᑲᓇᐃᔭᖅᑎᑦᑎᔪᓄᑦ ᐊᒻᒪ 

ᐱᓕᕆᖃᑦᑕᖅᑐᓄᑦ ᐃᓚᒋᔭᐅᔪᓄᑦ ᓈᓚᑦᑐᓄᑦ, ᐅᖃᐅᓯᖃᕈᓐᓇᖅᑮᑦ ᐃᓚᖏᓐᓂ ᐸᕐᓇᐅᑎᓂᑦ ᐊᑐᕈᓐᓇᖅᑕᖏᓐᓂ 

ᐱᔪᒪᓕᖅᑎᑦᑎᓗᑎ ᐊᒻᒪ ᐱᓯᒪᑦᑎᓗᑎ ᖃᐅᔨᒪᓂᖃᖅᑐᓂ ᐃᖅᑲᓇᐃᔭᖃᑦᑕᖅᑐᓂᑦ ᐅᑭᐅᑕᖅᑐᒥ ᓄᓇᓕᖏᓐᓄᑦ?  

ᐊᒫᓐᑕ: ᐃᓚᖏᓐᓂ ᑐᓴᓚᐅᖅᑕᕗᑦ ᐃᓄᒋᐊᑦᑐᓂᑦ ᐊᒻᒪ ᐅᖓᓯᑦᑐᓃᑦᑐᓂ ᐃᔨᓐᓂᐊᓂᐃᕐᒧᑦ ᓱᓗᓕᓂᑦ. ᑕᕝᕙᓂ 

ᐃᓕᓐᓂᐊᕆᐊᒃᑲᓂᓂᕐᒧᑦ ᐱᓕᕆᑯᐅᔪᑦ ᐊᑦᑕᓇᐃᖅᓯᔪᑦ ᐃᔅᓯᕙᐅᑕᓂᑦ ᐊᒻᒪ ᐱᓕᕆᐊᓂᑦ ᐃᓕᓐᓂᐊᖅᑎᓄᑦ ᐅᑭᐅᑕᖅᑐᒥ 

ᐃᓄᒋᐊᑦᑐᓂᑦ ᐊᒻᒪ ᐅᖓᓯᑦᑐᒦᑦᑐᓂᐊᕕᑦᑐᖅᓯᒪᔪᓂᑦ. ᖃᐅᔨᓴᓂᕐᒧᑦ ᐊᒻᒪ ᑐᑭᓯᒋᐊᕈᑏᑦ ᑕᑯᔅᓴᐅᑎᑦᑎᔪᑦ ᑖᒃᑯᐊ 

ᐃᓕᓐᓂᐊᖅᑎᐅᔪᑦ ᐅᑎᒃᑲᓐᓂᕈᓐᓇᖅᑐᑦ ᓄᓇᓕᖏᓐᓄᑦ, ᐊᑕᖏᖃᑦᑕᖏᑦᑑᒐᓗᐊᑦ—ᐃᑲᔪᖅᑐᐃᓂᖅ ᐊᒻᒪ 

ᐊᑐᓕᖅᑎᑕᐅᓂᖏᑦ ᑖᒃᑯᐊ ᐃᓄᒋᐊᑦᑐᓂ ᐅᑭᐅᑕᖅᑐᒥ ᓱᓪᓗᓕᖏᑦ ᐱᒻᒪᕆᐅᔪᑦ. ᑖᓐᓴ ᐊᑐᖅᑕᐅᓂᖓ ᐊᑐᖅᑕᐅᓯᒪᔪᖅ 

ᐅᐊᓐᓇᖓᓂ ᐋᓐᑎᐅᕆᔪ ᐃᓕᓐᓂᐊᕐᕕᒃ ᒪᒥᓴᐅᑎᓄᑦ ᐊᑦᑕᓇᐃᖅᓯᓗᑎ ᑲᒪᒋᔭᖃᖅᑐᓂᑦ ᓘᑦᑖᓂᑦ ᐅᐊᓐᓇᖓᓂ 

ᐋᓐᑎᐅᕆᔪ, ᐊᑕᐅᓯᖅ ᐆᑦᑐᕋᐅᑎᑦᑎᐊᕙᐅᔪᖅ ᖃᓄᖅ ᑖᒃᑯᐊ ᐊᖅᑯᑎᐅᔪᑦ ᐊᑐᖅᑕᐅᑎᐊᖅᓯᒪᓂᖏᓐᓄᑦ.  

ᐊᓯᖓ ᐸᕐᓇᐅᑎᐅᔪᖅ ᐱᓕᕆᐊᓪᓗᐊᑕᖃᖅᑐᖅ ᓯᕗᓕᖅᑎᐅᓂᕐᒧᑦ ᖃᐅᔨᒪᓂᐅᔪᑦ ᐊᒥᓱᓄᑦ ᐃᖅᑲᓇᐃᔭᖅᑎᑦᑎᔪᓄᑦ 

ᐅᖃᖃᑎᒋᒪᐅᖅᑕᕗᑦ ᐅᑭᐅᑕᖅᑐᒥ ᐅᖃᐅᓯᖃᖅᑐᑎ ᐱᕈᖅᑎᑕᐅᔭᕆᐊᖃᕐᓂᖏᓐᓄᑦ ᓯᕗᓕᖅᑎᕗᑦ. ᑕᐃᒪᐃᓐᓂᖓᓄᑦ, 

ᐃᖅᑲᓇᐃᔭᖅᑎᑦᑎᔪᑦ ᐱᓕᕆᐊᓪᓗᐊᑕᖃᖅᑐᑦ ᖃᐅᔨᒪᓂᐅᔪᓂᑦ ᐃᓕᓐᓂᐊᑎᑦᑎᓂᖃᕐᓗᑎ ᐃᑲᔪᕐᓗᑎ 

ᐱᓯᒪᔭᐅᓂᖏᓐᓄᑦ ᐊᒻᒪᓗᑦᑕᐅᖅ ᐃᑲᔪᕐᓗᑎ ᐱᕈᖅᑎᓪᓗᒋᑦ ᑖᒃᑯᐊ ᐃᓄᐃᑦ ᐃᖅᑲᓇᐃᔮᖏᓐᓂ ᐃᓗᐊᓂ. 

ᑕᐃᒪᐃᓐᓂᖓᓄᑦ, ᐅᖃᕐᒥᔪᖓ ᐃᓱᒪᒋᓪᓗᒋᑦ ᐱᔾᔪᑎᖃᖅᑐᓂᑦ ᖃᓄᖅ ᐃᖅᑲᓇᐃᔭᖅᑎᑦᑎᔪᑦ 

ᐱᔪᒪᓕᖅᑎᑦᑎᔪᓐᓇᕐᒪᖔᑕ ᐃᖅᑲᓇᐃᔭᖅᑎᓂᑦ ᐊᔾᔨᐅᖏᑦᑐᓂᑦ ᖃᐅᔨᒪᓂᖃᖅᑐᓂᑦ ᑖᒃᑯᓄᖓ ᐊᕕᑦᑐᖅᓯᒪᔪᓄᑦ, 

ᓄᓇᓕᒻᒥ ᑐᓐᖓᓱᑎᑦᑎᓂᕐᒧᑦ ᐱᓕᕆᐊᑦ ᐊᑐᖅᑕᐅᓯᒪᔪᑦ ᑲᔪᓯᓂᖃᑦᑎᐊᖅᓯᒪᔪᑦ ᐱᔪᒪᓕᖅᑎᑦᑎᓗᑎ ᐃᖅᑲᓇᐃᔭᖅᑎᓂᑦ 

ᐃᖅᑲᓇᐃᔮᔅᓴᐅᔪᓐᓇᖅᑐᓂᑦ. ᑭᓯᐊᓂ ᑕᑯᔅᓴᐅᑎᑕᐅᓯᒪᒻᒥᔪᑦ ᐃᑲᔪᖅᑐᑎ ᐱᓯᒪᔭᐅᓪᓗᑎ ᑖᒃᑯᐊ ᖃᓪᓗᓈᓃᖔᖅᑐᑦ 

ᐃᖅᑲᓇᐃᔭᖅᑏᑦ. ᑕᐃᒪᓕ, ᐅᓴ ᐃᓱᒪᒋᔭᐅᓂᖓ ᑖᒃᑯᐊ ᐃᖅᑲᓇᐃᔭᑎᖅᑎᔪᑦ ᐱᓕᕆᑎᑦᑎᓗᑎ ᓄᓇᓕᒻᒥᐅᑕᒥᑦ 

ᐅᕝᕙᓘᓐᓃᑦ ᐃᖅᑲᓇᐃᔭᖃᑎᖓᓂ ᐃᑲᔪᕐᓗᓂ ᓄᑖᖅ ᖃᐅᔨᒪᓂᓕᓐᓂᑦ ᐃᓚᒋᓕᐅᔾᔭᐅᓂᖏᓐᓄᑦ ᐅᑭᐅᑕᖅᑐᒥ 

ᓄᓇᓕᓐᓄᑦ. ᑕᐃᒪᐃᓐᓂᖓᓄᑦ, ᑖᓐᓇ ᐱᖃᓯᐅᔾᔨᔪᓐᓇᖅᑐᖅ ᐱᒡᒐᓴᖏᑦᑐᓂᑦ ᑐᑭᒧᐊᖅᑎᓪᓗᒋᑦ ᐱᔭᔅᓴᐅᓂᖏᓐᓄᑦ 

ᑭᓱᑐᐃᓐᓇᐃᑦ ᐊᒻᒪ ᐱᔨᑦᑎᖅᑕᐅᔪᑦ, ᐱᔭᐅᓂᖏᓐᓄᑦ ᐊᒻᒪᐃᓚᖏᑦ ᐃᒪᒋᔭᐅᖃᑕᐅᔪᓄᑦ ᐃᓅᖃᑎᒌᓐᓂᕐᒧᑦ 

ᐱᓕᕆᔭᐅᔪᓂᑦ ᓄᓇᓕᖏᓐᓂ, ᐊᖅᕝᒻᒪ ᒪᑯᐊᓘᓐᓃᑦ ᐃᑲᔪᕐᓂᖅ ᐊᐃᑉᐸᖏᓐᓂ ᑖᒃᑯᓄᖓ ᖃᐅᔨᒪᓂᓕᓐᓄᑦ 

ᓇᓂᓯᓗᑎ ᐃᖅᑲᓇᐃᔮᔅᓴᓂᑦ.  

ᔨᐅᕆᒥ: ᐊᒫᓐᑕ, ᖁᕕᒋᔭᕋ ᐱᕕᔅᓴᖃᕈᓐᓇᕋᑖᕋᕕᑦ ᐅᖃᐅᓯᕆᓪᓗᒍ ᑕᒪᓐᓇ ᐃᖅᑲᓇᐃᔮᖑᔪᖅ. ᐊᖏᔫᔪᖅ ᐱᓕᕆᐊᖅ 

ᐊᒻᒪ ᖃᐅᔨᒪᔪᖓ ᐱᐅᔫᓗᓂ ᑭᓱᓕᕆᔾᒧᑎᐅᓂᐊᖅᑐᖅ ᐃᖅᑲᓇᐃᔭᖅᑎᑦᑎᔪᓄᑦ ᐊᒻᒪ ᐊᑐᐊᒐᓕᐅᖃᑦᑕᖅᑐᓄᑦ 

ᐅᑭᐅᑕᖅᑐᒥ ᐃᖅᑲᓇᐃᔭᖃᑦᑕᖅᑐᓄᑦ. ᐅᐱᒋᒃᑲᓂᖅᑲᒋᑦ.  

ᐊᒫᓐᑕ: ᓈᒻᒪᑦᑐᖅ. ᖁᔭᓐᓇᒦᒃ ᐊᐃᑉᐸᕆᒧᓐᓇᕋᑖᕋᑯᓐᖓ. 

ᔨᐅᕆᒥ: ᖃᐅᔨᒋᐊᕐᓗᒋᑦ ᑐᓴᕈᑎᐅᔪᑦ, ᓇᓂᒍᓐᓇᖅᑕᑎᑦ ᑐᕌᕈᑎᖏᑦ ᐅᓂᒃᑳᓕᒫᓄᑦ ᐃᓚᒋᔭᖏᑦ ᐱᓕᕆᐊᒧᑦ. ᑖᒃᑯᐊ 

ᐱᖃᓯᐅᔾᔨᒧᑦ ᐃᖅᑲᓇᐃᔭᖃᑦᑕᖅᑐᑦ ᖃᐅᔨᓴᖅᑕᐅᓂᖏᑦ ᔫᑳᓐ, ᓄᓇᕗᑦ ᐊᒻᒪ ᐅᐊᓐᓇᖓᓂ ᐋᓐᑎᐅᕆᔪ, ᐅᓂᒃᑳᑦ 

ᖃᐅᔨᒪᓂᐅᔪᓄᑦ ᐱᔭᐅᔪᒪᔪᓄᑦ ᐊᒻᒪ ᐊᑯᓐᓂᖏᓐᓃᑦᑐᑦ ᐅᑭᐅᑕᖅᑐᒥ, ᐊᒻᒪ ᑮᓴᐅᔭᓕᕆᓂᕐᒧᑦ ᐊᒻᒪ ᐃᖅᑲᓇᐃᔭᓂᕐᒧᑦ 

ᒥᔅᓴᐅᓴᑦᑕᐅᔪᑦ ᐊᕕᑦᑐᖅᓯᒪᔪᒧᑦ. 

ᐃᓚᒋᔭᖓ ᐊᒥᓱᓂᑦ ᐱᓕᕆᖃᑎᒌᔭᐅᔪᓂᑦ ᐃᖅᑲᓇᐃᔭᖃᑎᒋᒪᐅᖅᑕᕗᑦ ᐃᓕᓐᓂᐊᕐᓂᖅ ᐊᓯᓐᓂᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ, ᐅᕝᕙᓘᓐᓃᑦ QIA. ᐱᓕᕆᖃᑎᒌᖃᑎᒋᓪᓗᒋᑦ ᕿᑭᖅᑖᓗᒻᒥ ᐅᔭᕋᓐᓂᐊᕐᕕᑦ ᑯᐊᐳᕇᓴᓐ, ᑲᓇᑕᐅᑉ 

ᒐᕙᒪᒃᑯᖏᑦ, ᓄᓇᕗᑦ ᒐᔭᒪᒃᑯᑦ, ᐊᒻᒪ ᑲᑭᕙᒃ ᑲᑐᔾᔨᖃᑎᒌᖏᑦ, QIA ᐱᒋᐊᖅᑎᑦᑎᓚᐅᖅᑐᑦ Q-STEP ᐱᓕᕆᐊᒥᑦ 

ᖁᕝᕙᕆᐊᖅᑎᑕᐅᓗᑎ ᐃᓄᐃᑦ ᐃᖅᑲᓇᐃᔭᕐᓂᖏᑦ ᖃᐅᔨᒪᓂᐅᔪᒃᑯᑦ, ᐃᓕᓐᓂᐊᓂᒃᑯᑦ, ᐊᒻᒪ ᐱᓕᕆᖃᑎᒌᓐᓂᒃᑯᑦ 

ᐃᖅᑲᓇᐃᔭᖅᑎᑦᑎᔪᓂᑦ ᕿᑭᖅᑕᓂ ᐊᕕᕈᑦᑐᖅᓯᒪᔪᒥᑦ ᓄᓇᕗᒻᒥ. ᐃᓚᒋᓕᕐᒥᔭᕋ ᑯᕆᔅ ᓄᓛᓕ, ᐱᓕᕆᐊᓂᑦ ᐊᐅᓚᑦᑎᔨ 

ᐊᕕᑦᑐᖅᓯᒪᔪᒧᑦ ᐃᓕᓐᓂᐊᓂᕐᒧᑦ ᐱᓕᕆᔭᐅᔪᓂᑦ, ᐃᖃᓗᒻᒥᐅᑕᓯᒪᓕᖅᑐᖅ 2006−ᒥᓂᑦ.  

ᑯᕆᔅ, ᑐᓐᖓᓱᒋᑦ podcast−ᒧᑦ. ᖁᕕᐊᓱᑦᑐᖓ ᐅᕙᓃᒍᓐᓇᕋᑯᑦ. 

ᑯᕆᔅ: ᖁᔭᓐᓇᒦᒃ. ᖁᕕᐊᓱᑦᑐᖓ ᐅᕙᓃᒍᓐᓇᕋᒪ ᐃᑲᔪᕐᓗᖓ ᐅᖃᐅᒥᓯᖃᕐᓗᖓ ᐅᔭᒍᑦ ᐊᕕᑦᑐᖅᓯᒪᔪᒧᑦ 

ᐃᓕᓐᓂᐊᓂᕐᒧᑦ ᐱᓕᕆᔭᐅᔪᒥᑦ.  

ᔨᐅᕆᒥ: ᑯᕆᔅ, ᖃᐅᓯᖃᕈᓐᓇᖅᑮᑦ ᐃᓚᖏᓐᓂ ᐊᔅᓱᕈᕈᑕᐅᔪᓂᑦ ᐊᑦᑐᐊᓂᓕᓐᓄᑦ ᖃᐅᔨᒪᓂᐅᔪᓂᑦ ᐃᓕᓐᓂᐊᓂᕐᒧᑦ 

ᐊᕕᑦᑐᖅᓯᒪᔪᒥᑦ?  

ᑯᕆᔅ: ᐄ, ᖁᔭᓐᓇᒦᒃ, ᔨᐅᕆᒥ. ᑕᒪᓐᓇ ᐃᓱᒪᒋᖃᑦᑕᓲᕗᑦ ᐅᕙᓂ ᓄᓇᓄᒻᒥ. ᐅᖓᓯᑦᑐᒦᑦᑐᒍᑦ. ᑕᐃᒪᐃᓐᓂᖓᓄᑦ, 

ᐊᖏᓂᖅᓴᖓ ᓄᓇᒋᔭᓄᑦ—ᓵᓐᖓᑦᑎᔪᒍᑦ ᐊᔅᓱᕈᕈᑕᐅᔪᓂᑦ, ᐅᑯᐊᖑᔪᓪᓕ, ᐃᖅᑲᓇᐃᐃᔭᐅᑏᑦ ᐊᒻᒪ ᑭᓱᑐᐃᓐᓇᐃᑦ 

ᐱᔭᕇᖅᑕᐅᓂᖏᓐᓄᑦ. ᑕᐃᒪᐃᓐᓂᖓᓄᑦ, ᓄᓇᓕᒻᒥᐅᑕᔪᒍᑦ ᐃᓄᒋᐊᑦᑐᑯᓂ ᐊᒻᒪ ᐅᖓᓯᑦᑐᒦᑦᑐᓂᑦ. ᑎᑭᑎᑕᐅᕙᑦᑐᑦ 

ᐊᐅᓪᓚᖅᑎᑕᐅᕙᑦᑐᓃᑦᑐᒍᑦ. ᐊᑐᕆᐊᖅᑕᖃᖏᑦᑐᖅ ᐅᕙᑦᑎᓐᓄᑦ ᑲᑎᑦᑎᔪᓂ, ᐊᒻᒪ ᐃᓛᓐᓂᒃᑯᑦ ᑭᓱᑐᐃᓐᓇᑦ 

ᑎᑭᑎᑕᐅᔭᕆᐊᖃᖅᑐᑦ ᐅᒥᐊᕐᔪᐊᒃᑯᑦ. ᐅᓪᓘᑉ ᐃᓱᐊᓂ, ᐊᑭᖏᑦ ᐱᓕᖕᕆᓂᕐᒧᑦ ᖁᑦᑎᓂᖅᓴᒻᒪᕆᐅᔪᑦ. ᐃᓚᒋᔭᖓ 

ᐊᔅᓱᕈᕈᑕᐅᓛᖑᔪᖅ ᓵᓐᖓᐃᓐᓇᖃᑦᑕᖅᑕᕗᑦ.  

ᐊᒻᒪ, ᐊᒻᒪᓗᑦᑕᐅᖅ ᐊᓯᖏᑦ ᐊᔅᓱᕈᕈᑕᐅᔪᑦ ᐅᑯᓄᖓᐅᓯᒪᒧᖅ, ᓇᒪᐅᑦᑖᖅᑕᕋ, ᖃᓪᓗᓈᑦ ᐊᐅᓚᑦᑎᓂᖏᓐᓄᑦ ᐊᒻᒪ 

ᐋᖅᑭᒍᑎᖃᕐᓂᑎᓐᓄᑦ ᐱᓇᓱᐊᖅᑕᐅᔪᓂᑦ. ᐅᓇᐅᓚᐅᖅᑐᖅ, ᐱᖅᑯᓯᑐᖃᐅᓯᒪᔪᑦ—ᐊᒥᓲᔪᑦ ᐊᔅᓱᕈᕈᑕᐅᔪᑦ 

ᐅᑉᐱᕆᔭᖃᓂᕐᒥᑦ ᐊᒻᒪ ᑕᑎᒋᔭᖃᓂᕐᒥᑦ ᐱᒧᓐᓇᖅᑐᓂ ᐅᓪᓗᒥ ᑮᓇᐅᔭᓕᕆᓂᕐᒧᑦ ᐃᑲᔫᓯᐊᖑᓂᐊᖅᑐᑦ ᐃᓄᓐᓄᑦ, ᐊᒻᒪ 

ᑕᒪᓐᓇ ᖃᐅᔨᒪᔭᐅᑦᑎᐊᖅᑐᖅ, ᐋᖅᑭᒍᑎᖃᓂᕐᒧᑦ ᐱᓇᓱᐊᖅᑕᐅᓯᒪᔪᓂᑦ. ᐅᕙᒍᑦ ᑕᓐᖓᓇᖅᑕᖓᓂ ᐅᕙᓂ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐃᓕᓴᖅᓯᔪᒍᑦ ᐊᔅᓱᕈᕈᑕᐅᔪᓂᑦ ᐊᒻᒪ ᑕᑯᓐᓇᖅᑕᕗᑦ ᐱᕕᔅᓴᐅᔪᓐᓇᖅᑐᑎ ᐱᐅᓯᑎᒋᐊᕐᓗᒍ, 

ᐃᑲᔪᕐᓗᓂ ᐋᖅᑭᒍᑎᖃᓂᕐᒧᑦ, ᖃᐅᔨᒪᓂᐅᔪᓂᑦ ᐃᓕᓐᓂᐊᕐᓂᖃᖅᑎᑦᑎᓗᓂ ᐃᓄᓐᓂᑦ ᐃᖅᑲᓇᐃᔮᒥ 

ᐱᒋᐊᕈᒪᓂᖃᖅᑐᓂᑦ. ᐊᒻᒪ ᑕᒪᓐᓇ ᑐᕌᒐᕆᔭᓄᑦ ᐊᒻᒪ ᑕᑯᓐᓇᖅᑕᕗᑦ: ᐃᑲᔪᕐᓗᓂ ᐊᕕᑦᑐᖅᓯᒪᔪᒧᑦ 

ᐱᕙᓪᓕᐊᑎᑦᑎᓂᕐᒧᑦ, ᐃᑲᔪᕐᓗᒋᑦ ᐱᔪᓐᓇᐅᑎᑖᖅᑎᓗᒋᑦ ᐃᓄᐃᑦ, ᐊᒻᒪ ᑕᒪᓐᓇ ᐃᖅᑲᓇᐃᐃᔮᕆᔭᕗᑦ ᓯᕗᓂᔅᓴᒥ 

ᑭᖑᕚᖑᓂᐊᖅᑐᓄᑦ.  

ᔨᐅᕆᒥ: ᐅᖃᐅᑎᒍᓐᓇᖅᑭᑎᒎᑦ Q-STEP ᒥᔅᓵᓄᑦ ᐊᒻᒪ ᖃᓄᖅ ᐃᓕᓐᓂᐊᓂᕐᒧᑦ ᐱᓕᕆᐊᑦ ᖃᐅᔨᑎᑕᐅᒻᒪᖔᑕ ᐊᒻᒪ 

ᓴᖅᑭᖅᑎᑕᐅᒻᒪᖔᑕ.  

ᑯᕆᔅ: ᑕᐃᒪᓕ, Q-STEP ᐱᒋᐊᖅᑎᑕᐅᓚᐅᖅᑐᖅ ᐃᓕᓐᓂᐊᓂᕐᒧᑦ ᐱᓕᕆᕆᔭᐅᓪᓗᓂ 2017-2018−ᒥᑦ ᐊᒻᒪ Q-

STEP ᑐᕌᖓᓂᖓ ᕿᑭᖅᑕᓂ ᖃᐅᔨᒪᓂᐅᔪᑦ ᐊᒻᒪ ᐃᓕᓐᓂᐊᓂᕐᒧᑦ ᐃᖅᑲᓇᐃᔭᓂᕐᒧᑦ ᐱᓕᕆᖃᑎᒌᓐᓂᐅᔪᑦ. 

ᖃᓄᐃᓘᕐᓂᕆᒪᐅᖅᑕᕗᑦ ᐱᒋᐊᓕᕋᑖᖅᑎᓪᓗᒍ ᐱᓕᕆᖃᑎᖃᒌᓕᐅᕐᓗᑕ ᐊᕕᑦᑐᖅᓯᒪᔪᒥᑦ ᐃᖅᑲᓇᐃᔭᖅᑎᑦᑎᔪᓂᑦ 

ᓇᓗᓇᐃᕈᓐᓇᕐᓂᐊᕋᑦᑎᒍ ᖃᓄᐃᑦᑐᑦ ᐃᓕᓐᓂᐊᕐᓂᐅᔪᑦ ᐱᑕᖃᕆᐊᖃᕐᒪᖔᑕ ᐊᒻᒪ ᖃᓄᖅ ᐃᓄᐃᑦ 

ᐃᓚᒋᔭᐅᑎᒍᒍᓐᓇᕐᒪᖔᑦᑎᒍ ᐊᑐᐃᓐᓇᕈᓂᕐᒧᑦ ᐃᓚᒋᔭᐅᖃᑕᐅᓗᑎ ᐃᖅᑲᓇᐃᐃᔭᖃᑦᑕᖅᑐᓂᑦ. 

ᐱᓕᕆᐊᓪᓗᐊᑕᐅᓂᖅᓴᐅᓚᐅᖅᑐᖅ ᐅᔭᕋᓐᓂᐊᕐᓂᖅ ᐊᒻᒪ ᐃᓪᓗᓕᐅᓂᕐᒧᑦ ᐱᒋᐊᓐᖓᕐᓂᖓᓂ. ᒫᓐᓇᕋᑖᖑᓯᒪᔪᒥᑦ 

ᐊᖏᓪᓕᒋᐊᓚᐅᖅᑕᕗᑦ, ᑕᐃᒪᓕ, ᐃᑲᔪᓕᕐᒥᔭᕗᑦ ᐃᓄᐃᑦ ᐃᓚᒋᔭᐅᖃᑕᐅᔪᑦ ᐃᖃᓗᓕᕆᓂᕐᒥᑦ, ᓴᓗᒪᔪᓂᑦ 

ᐆᒻᒪᖅᑯᑎᓂᑦ, ᐃᖅᑲᓇᐃᔭᓂᖅᓴᐅᔪᑦ ᑮᓇᐅᔭᓕᕆᓂᕐᒧᑦ ᐊᖏᓪᓕᕙᓪᓕᐊᓂᖓᓄᑦ ᐊᒻᒪ ᓴᖅᑭᐸᓪᓕᐊᓂᖓᓄ ᐅᕙᒍᑦ 

ᐊᕕᑦᑐᖅᓯᒪᔪᖓᓂ. ᑕᐃᒪᓐᓂᖓᓄᑦ, Q-STEP ᐱᓕᕆᔭᐅᔪᖅ ᑮᓇᐅᔭᖃᖅᑎᑕᐅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪ 

ᑲᑭᕙᒃ ᑲᑐᔾᔨᖃᑎᒌᖏᑦ. ᑕᐃᒪᐃᓐᓂᖓᓄ, ᖁᔭᓕᑦᑎᐊᖅᑐᒍᑦ ᑕᒪᑐᒧᖓ ᐃᑲᔪᖅᑕᐅᓂᕐᒧᑦ. ᐊᖏᔪᒥᑦ 

ᐊᔾᔨᒌᖏᑎᑦᑎᓯᒪᒧᖅ ᖃᓄᖅ ᐃᑲᔪᕈᓐᓇᓂᑦᑎᓐᓄᑦ ᐊᔅᓱᕈᕈᑕᐅᔪᓄᑦ ᐅᖃᐅᓯᕆᖅᑲᐅᔭᒃᑲ ᐊᒻᒪ ᖃᓄᖅ 

ᓴᖅᑭᑎᑦᑎᔪᓐᓇᕐᒪᖔᑕ ᐱᓕᕆᐊᓂᑦ ᐊᒻᒪ ᐱᔨᑦᑎᖅᑕᓂᑦ ᐃᓄᐃᑦ ᓯᕗᒧᒋᐊᕐᓂᖏᓐᓄᑦ.  

ᔨᐅᕆᒥ: ᐄ, ᐊᐱᕆᔪᒪᒋᒃᑭ ᐱᔾᔪᑎᖃᖅᑐᓂᑦ ᐱᓕᕆᖃᑎᒌᖃᑎᖃᓂᕐᒥᑦ ᐃᖅᑲᓇᐃᔭᖅᑎᑦᑎᔪᓂᑦ—ᓱᒻᒪᑦ 

ᐱᐱᒻᒪᕆᐅᒻᒪᖔᑕ, ᖃᓄᖅ ᐊᑦᑐᐃᓂᖃᕐᓂᖏᓐᓄᑦ ᑮᓇᐅᔭᖃᖅᑎᑕᐅᓂᕐᒧᑦ, ᐊᒻᒪ ᖃᓄᖅ ᐅᖓᕐᕙᕿᐊᖅᓯᔪᓐᓇᕐᒪᖔᑕ 

ᐃᓕᓐᓂᐊᓂᕐᒧᑦ ᐱᓕᕆᐊᓂᑦ.  

ᑯᕆᔅ: ᐱᒋᐊᕈᑎᓕᒫᖏᑦ ᑭᓱᓕᒫᓄᑦ ᐱᓕᕆᖃᑎᒌᒐᓱᐊᖅᑐᒍᑦ ᐊᒻᒪ ᑲᔪᓯᓂᖃᑦᑎᐊᖅᑐᓂ ᐱᓕᕆᖃᑎᒌᖃᑎᖃᓂᕐᒥᑦ ᑖᒃᑯᐊ 

ᐃᓕᓐᓂᐊᕐᓂᐅᔪᑦ ᐊᒻᒪ ᐃᖅᑲᓇᐃᔮᔅᓴᐃᑦ ᐱᑕᖃᖅᑎᑕᕗᑦ ᒥᔅᓯᖃᑦᑎᐊᕐᓗᑎ ᐃᓄᓐᓄᑦ ᐅᕙᒍᑦ ᓄᓇᓕᖏᓐᓂ. ᑕᐃᒪᓕ, 

ᐱᓕᕆᐊᓪᓗᐊᑕᖃᖅᑐᒍᑦ ᐱᕈᖅᑎᑦᑎᓂᕐᒧᑦ ᖃᐅᔨᒪᓂᐅᔪᓂᑦ ᐃᓚᖏᓐᓄᑦ ᐊᖏᔪᓄᑦ ᓄᓇᓯᐅᑎᓄᑦ, ᐊᐅᓚᑦᑎᔨᐅᓂᕐᒧᑦ 

ᓴᓇᔨᕈᕿᐅᖅᓴᓂᕐᒧᑦ, ᐃᖅᑲᓴᐃᔭᕈᓐᓇᖅᓯᓂᕐᒧᑦ, ᐱᖃᓯᐅᑎᓪᓗᑎ ᑮᓇᐅᔭᓕᕆᓂᕐᒧᑦ ᖃᐅᔨᒪᓂᕐᒧᑦ, ᐅᐱᓐᓇᕋᓂ ᐃᑲᔪᕈᒪᒐᑦᑎᒍ 

ᐃᓄᐃᑦ ᐊᒻᒪ ᐃᓄᐃᑦ ᖃᐅᔨᒪᓂᖅᑖᕐᓗᑎ ᐱᔭᕆᐊᖃᖅᑕᖏᓐᓂ. ᐱᑕᖃᖅᑎᓐᓇᒋᑦ ᑖᒃᑯᐊ ᖃᐅᔨᒪᓂᐅᔪᑦ, ᐱᒡᒐᓴᖅᑐᖅ 

ᐃᖅᑲᓇᐃᔭᖃᑦᑕᖅᑐᓅᕋᓱᐊᕐᓗᓂ ᐊᒻᒪ ᐃᖅᑲᓇᐃᔮᒧᑦ ᐱᕙᓪᓕᐊᓂᖓᓅᕐᓗᓂ. ᐃᖅᑲᓇᐃᔭᓂᕐᒧᑦ ᐱᓕᕆᖃᑎᒌᓐᓂᐅᔪᑦ 

ᐊᖏᔫᔪᑦ ᐃᓚᒋᒋᔭᖓ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᑦᑎᔪᑦ ᐃᖅᑲᓇᐃᔭᖅᑎᑦᑎᔪᒪᒻᒪᑕ, ᑭᓯᐊᓂ ᐱᓕᕆᐊᖃᕈᓐᓴᐃᓐᓇᖏᑦᑐᑦ 

ᐅᕝᕙᓘᓐᓃᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᑐᐃᓐᓇᐅᔪᓂᑦ ᐃᓕᓐᓂᐊᓂᒧᑦ  ᐱᓕᕆᐊᓄᑦ. ᑕᐃᒪᐃᓐᓂᖓᓄᑦ, ᑲᑎᒐᓱᐊᖃᑦᑕᖅᑕᕗᑦ 

ᐃᖅᑲᓇᐃᔭᖅᑎᑦᑎᔪᑦ ᕿᑎᐊᓂ ᐱᓕᕆᖃᑎᒌᖃᑎᒋᒋᓪᓗᒋᑦ, ᐊᑐᖅᑐᒋᑦ ᑲᓇᑕᐅᑉ ᒐᒐᕙᒪᒃᑯᖏᓐᓄᑦ ᑮᓇᐅᔭᖃᖅᑎᑕᐅᓂᕐᒧᑦ 

ᐊᒻᒪ ᐃᑲᔪᖅᑐᑕ ᐱᑕᖃᖅᑎᑦᑐᒋᑦ ᐱᓕᕆᐊᑦ ᖃᐅᔨᒪᓂᐅᔪᓂᑦ ᐱᕙᓪᓕᐊᑎᑦᑎᓂᕐᒧᑦ ᒥᔅᓯᖃᑦᑎᐊᖅᑐᓂᑦ ᑭᒃᑯᓕᒫᓄᑦ. 

ᔨᐅᕆᒥ: Oᐊᑕᐅᓯᖅ ᐱᓕᕆᐊᖅ ᑕᑯᔅᓴᐅᑎᒍᒪᖅᑲᐅᔭᕋ ᑕᐃᔭᐅᔪᖅ ᑐᑦᑕᕐᕕᒃ. ᑐᑦᑕᕐᕕᒃ ᐃᖅᑲᓇᐃᔭᖃᑦᑕᖅᑐᑦ 

ᑐᑭᓯᒋᐊᕈᑏᑦ ᓴᓇᓯᒪᓂᖃᖅᑐᖅ ᐃᖅᑲᓇᐃᔮᓂ ᕿᓂᖃᑦᑕᖅᑐᓂᑦ ᕿᑭᖅᑕᓂ ᐊᕕᑦᑐᖅᓯᒪᔪᒥᑦ ᐊᔾᔨᒌᖏᑦᑐᓂᑦ 

ᐱᔨᑦᑎᖅᑕᐅᓗᑎ ᐊᑦᑐᐊᓂᓕᓐᓄᑦ ᖃᐅᔨᒪᓂᐅᔪᓄᑦ ᐊᒻᒪ ᐃᓕᓐᓂᐊᓂᕐᒧᑦ, ᑕᒪᒃᑭᓐᓂ ᖃᓪᓗᓈᑎᑐᑦ ᐊᒻᒪ ᐃᓄᒃᑎᑐᑦ. 

ᐅᖄᒪᐅᑎᕋᓛᒃᑯᑦ ᖃᕋᓴᐅᔭᓕᕆᔾᒧᑎᐅᔪᑦ ᐃᖅᑲᓇᐃᔭᖅᑎᑦᑎᔪᓂᑦ ᓴᖅᑭᔮᖅᑎᑎᓪᓗᑎ ᐃᖅᑲᓇᐃᔮᓂᑦ ᐊᒻᒪ 

ᑲᑎᑦᑎᑎᓪᓗᑎ ᐃᖅᑲᓇᐃᔮᖅᑖᕋᓱᐊᖅᑐᓂᑦ. ᐊᒻᒪ ᓯᕗᓂᔅᓴᒥ, QIAᐅᖓᕝᕙᕆᐊᕈᒪᓂᐊᖅᑕᖏᑦ ᐊᓯᖏᓐᓄᑦ 

ᐊᕕᑦᑐᖅᓯᒪᔪᓄᑦ ᓄᓇᕗᒻᒥ. ᖃᐅᔨᒋᐊᕐᓗᒍᒍ ᑐᓴᕋᔅᓴᐃᑦ ᑐᕌᕈᑎᖓᓄ ᑐᑦᑕᕐᕕᒃ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓ.  

ᑯᕆᒡ: ᐊᒻᒪ ᒫᓐᓇᕋᑖᖑᓚᐅᖅᑐᒥᑦ ᖃᐅᔨᓴᕐᓂᖃᓚᐅᖅᑐᒍᑦ ᐅᕙᒍᑦ ᐃᕐᖏᓐᓈᕈᑎᒃᑯᑦ ᐃᓕᓐᓂᐊᕋᔅᓴᓂᑦ, ᓱᓕ 

ᓴᖅᑭᖅᑎᑕᐅᕙᓪᓕᐊᔪᖅ. ᖃᐅᔨᓴᕐᓂᖃᖃᑦᑕᖅᑐᒍᑦ ᑐᓂᓯᓗᑕ ᐃᓕᓐᓂᐊᕋᔅᓴᓂᑦ ᖃᕋᓴᐅᔭᒃᑯᑦ ᐃᓚᒋᓪᓗᓂᐅᒃ ᓄᑖᓂᑦ 

ᖃᐅᔨᒪᓂᐅᔪᓂᑦ, ᖃᕋᓴᐅᔭᓕᕆᓂᕐᒧᑦ ᖃᐅᔨᒪᓂᐅᔪᑦ, ᐱᔪᒥᓇᕈᑎᐅᔪᑦ ᒪᒃᑯᑦᑐᓄᑦ. ᑕᐃᒪᐃᓐᓂᖓᓄᑦ, ᐱᐅᔪᓂᑦ 

ᐱᕙᓪᓕᐊᓂᖃᖅᓯᒪᔪᒍᑦ. ᐊᒻᒪ ᓯᕗᒧᒋᐊᖅᑎᑎᓪᓗᑕ ᑖᔅᓱᒥᖓ, ᓱᓕ ᐃᓕᓐᓂᐊᖅᑐᒍᑦ ᐊᒻᒪ ᓴᖅᑭᑎᑦᑎᕙᓪᓕᐊᔪᒍᑦ 

ᖃᓄᐃᑦᑑᓂᐊᕐᒪᖔᖅ ᓯᕗᒧᒋᐊᕐᓗᒍ.  

ᔨᐅᕆᒥ:  ᐄ, ᑖᓐᓇ ᑐᓴᕈᒥᓇᑦᑎᐊᖅᑐᖅ ᑭᓱᑐᐃᓐᓇᐃᑦ ᑐᕌᖅᑕᖏᓐᓄᑦ ᑐᕌᕐᓂᖃᖅᐸᓕᐊᓪᓗᑎ. ᐃᓱᓕᑦᑎᒍᒪᔭᕋ 

ᐊᐱᕆᓗᑎᑦ ᐱᔾᔪᑎᖃᖅᑐᒥ ᓱᒻᒪᑦ ᐊᖏᔪᒥᑦ ᑕᑯᓐᓇᓂᕐᒥᑦ ᐃᓕᓐᓂᐊᓂᕐᒧᑦ, ᐃᖅᑲᓇᐃᔭᓂᕐᒧᑦ ᐊᒻᒪ ᓄᓇᓕᒻᒧᑦ 

ᐱᑕᖃᕆᐊᖃᕐᓂᖓᓄᑦ, ᐊᒻᒪ ᑖᓐᓇ ᐃᓚᒋᔭᖓ ᑕᑯᓐᓇᑕᓪᓗᐊᑕᐅᔪᓂᑦ ᐅᕙᒍᑦ ᐃᓕᓐᓂᐊᕐᓂᖅ ᐊᓯᓐᓂᑦ ᐱᓕᕆᐊᒥᑦ. 

ᑯᕆᔅ: ᐊᖏᔪᒥ ᑕᑯᓐᓇᖅᑕᐅᔪᖅ, ᐄ, ᐋᖅᑭᒍᑎᖃᓂᕐᒧᑦ, ᐊᒻᒪ ᐃᑲᔪᕋᓱᐊᕐᓂᖃᖅᑐᒍᑦ ᐅᑎᖅᑎᑕᐅᓗᑎ 

ᓄᓇᖃᖅᑳᖅᓯᒪᔪᑦ ᑲᔪᓯᑦᑎᐊᕐᓂᖏᓐᓄᑦ. ᑖᓐ ᑐᑭᒧᐊᕈᔾᔨᑎᓪᓗᐊᑕᖓ ᐅᕙᒍᒍᑦ ᐊᕕᑦᑐᖅᓯᒪᔪᖓᓄᑦ ᒫᓐᓇ, 

ᑕᐃᒪᐃᑦᑐᖅ, ᓴᖅᑭᑎᑦᑎᓂᖃᖅᑎᓪᓗᑕ ᐊᒻᒪ ᑲᒪᒋᔭᖃᑦᑎᐊᕐᓂᐅᔪᖅ. ᐊᒻᒪ ᑭᐅᓂᖃᖅᑐᓂ ᐃᓄᒃᑎᑐᑦ ᐊᒻᒪ ᐃᓄᐃᑦ 

ᐱᖅᑯᓯᖏᓐᓄᑦ. ᐊᖏᔪᒥᑦ ᑕᑯᓐᓇᖅᑕᐅᔪᖅ ᑭᖑᕙᓯᒃᑲᑦᑕ ᐊᒻᒪ ᐊᓐᖑᑎᓇᓱᐊᖅᑐᑕ ᐱᑕᖃᖏᑦᑐᓂᑦ ᖃᐅᔨᒪᓂᐅᔪᓂᑦ 

ᐊᒻᒪ ᐃᓕᓐᓂᐊᓂᕐᒧᑦ ᐊᒻᒪ ᐃᖅᑲᓇᐃᔭᓂᕐᒧᑦ. ᐊᕕᑦᑐᖅᓯᒪᔪᖅ ᐱᖁᑎᕐᒧᐊᓂ ᐃᓱᒫᓘᑎᑕᖃᖅᑐᖅ ᐊᒻᒪ ᐃᓪᓗᖃᓂᕐᒧᑦ 

ᐊᒻᒪ ᑐᓴᐅᒪᔾᔪᑎᓕᕆᔾᔪᑎᓄᑦ ᐊᓯᖏᑦᑕᐅᖅ. ᑕᐃᒪᐃᓐᓂᖃᖅᓯᒪᔪᖅ ᐊᒥᓱᒐᓚᓐᓂᑦ ᐊᕐᕌᒍᓂᑦ. ᐊᓐᖑᑎᓇᓱᐊᖅᑐᒍᑦ 

ᓱᑲᑦᑐᒥᑦ ᐊᒻᒪ ᐃᓄᐃᑦᑭᒡᒐᑐᖅᑕᐅᑦᑎᐊᖁᔭᕗᑦ ᐃᖅᑲᓇᐃᔭᖃᑦᑕᖅᑐᓂᑦ ᓴᖅᑭᖅᑎᑕᐅᕙᓪᓕᐊᔪᒥᑦ. ᐊᑦᑐᐃᓂᖃᖅᑐᑦ 

ᓯᕗᓂᔅᓴᒥ ᑭᖑᕚᖑᓂᐊᖅᑐᓄᑦ, ᐊᑦᑐᐃᓂᖃᖅᑐᖅ ᑲᑐᔾᔨᖃᑎᒌᓕᒫᓄᑦ, ᓄᓇᓕᓕᒫᓄᑦ, ᐊᒻᒪ ᐃᑲᔪᕐᓂᐊᖅᑐᖅ 

ᖃᓄᐃᖏᑎᐊᖏᓂᖅᓴᐅᓗᑎ ᓄᓇᓖᑦ ᐊᑯᓂᐅᔪᒧᑦ.  

ᔨᕆᒥ:  ᑯᕆᔅ, ᖁᕕᐊᒋᕋᑖᖅᑕᕋ ᐅᖃᖃᑎᒋᒧᓐᓇᕋᒃᑭᑦ. ᖁᔭᓐᓇᒦᒻᒪᕆᐊᓗᒃ. 

ᑯᕆᔅ: ᖁᔭᓐᓇᒦᒃ. ᔨᐅᕆᒥ. ᖁᕕᐊᒋᑦᑎᐊᖅᑕᕋ.   

ᔨᐅᕆᒥ: ᑐᓴᕋᑖᖅᑐᒍᑦ, ᐃᑲᔪᖅᑕᐅᓂᖏᓐᓄᑦ ᐃᓄᐃᑦ ᐃᖅᑲᓇᐃᔮᔅᓴᓯᐅᖅᑐᑦ ᓄᓇᓕᒻᒨᖓᔪᓂᑦ ᐃᓕᓐᓂᐊᓂᕐᒧᑦ 

ᐱᓕᕆᐊᓂᑦ ᓲᕐᓗ Q-STEP ᖃᐅᔨᒪᓂᑐᐃᓐᓇᒨᖏᑦᑐᑦ—ᓇᓗᓇᐃᒃᑯᑕᖃᓂᕐᒧᑦ, ᑲᑎᓐᖓᓂᕐᒧᑦ, ᐊᒻᒪ ᐊᑯᓂᐅᔪᒧᑦ 

ᐱᔪᓐᓇᐅᑎᑖᖅᑎᑕᐅᓂᕐᒧᑦ. ᑭᓯᐊᓂ ᓄᓇᖓ ᐃᖅᑲᓇᐃᔭᖃᑦᑕᖅᑐᑦ ᐱᕙᓪᓕᐊᑎᑕᐅᓂᖓ ᐅᑭᐅᑕᖅᑐᒥ ᓇᓗᓇᖅᑐᖅ, 

ᐊᒻᒪ ᓇᒻᒥᓂᖃᖅᑎᐅᓂᕐᒧᑦ ᐃᓚᒋᔭᐅᔪᓐᓇᖅᑐᖅ—ᐃᖅᑲᓇᐃᔮᕆᔭᐅᑐᐃᓐᓇᖏᓪᓗᓂ, ᑭᓯᐊᓂ ᓴᓇᕐᕈᑎᐅᓗᓂ 

ᓇᒻᒥᓂᖅ ᐊᐅᓚᒧᓐᓇᓂᕐᒧᑦ ᐊᒻᒪ ᑮᓇᐅᔭᓕᕆᓂᕐᒧᑦ ᓴᓐᖏᔫᓂᕐᒧᑦ.  

ᔩᓇ ᑲᐅᕙᓐ ᑐᑭᒧᐊᖅᑎᑦᑎᔨᐅᖃᑕᐅᔪᖅ ᐅᑯᓇᓂ EntrepreNorth. ᔩᓇ ᐃᑲᔪᖅᑐᖅ ᑐᑭᒧᐊᖅᑎᑎᓪᓗᓂ ᓄᑖᓄ 

ᑭᖑᕚᖑᔪᓄᑦ ᐅᑭᐅᑕᖅᑐᒥ ᐊᓯᔾᔩᓕᐅᖅᑎᓄᑦ ᐱᓕᕆᓂᕐᒧᑦ ᐃᓕᓐᓂᐊᓂᒃᑯᑦ ᑐᓐᖓᓂᖃᖅᑐᑦ ᐱᖅᑯᓯᓄᑦ ᐊᒻᒪ 

ᓄᓇᓕᓐᓄᑦ.   

ᔩᓇ, ᑐᓐᖓᓱᒋᑦ podcast−ᒧᑦ. ᖁᕕᐊᓇᖅᑐᖅ ᐅᕙᓃᒍᓐᓇᕋᕕᑦ. 

ᔩᓇ: ᐊᐃᖓᐃ, ᔨᐅᕆᒥ. ᖁᔭᓐᓇᒦᒃ ᐊᐱᖅᓱᕈᓐᓇᕋᕕᓐᖓ.  

ᔨᐅᕆᒥ: ᐊᑏ. ᔩᓇ, ᐅᖃᐅᑎᒍᓐᓇᖅᑭᑎᒍᑦ EntrepreNorth ᑭᓲᒻᒪᖔᖅ, ᐊᒻᒪ ᖃᓄᖅ ᐃᑲᔪᕐᒪᖔᖅ 

ᓄᓇᖃᖅᑳᖅᓯᒪᒧᓂᑦ ᐊᒻᒪ ᐅᑭᐅᑕᖅᑐᒥ ᓇᒻᒥᓂᖃᖅᑐᓂᑦ ᐱᕈᖅᑎᑦᑎᓂᕐᒥᑦ ᖃᐅᔨᒪᓂᐅᔪᓂᑦ, ᓇᒻᒥᓂᕆᔭ.ᐅᔪᓂᑦ, 

ᐊᒻᒪ ᓄᓇᓕᒻᒧᑦ ᐊᑦᑐᖅᑕᐅᔪᑦ?  

ᔩᓇ: ᖀ. ᑕᐃᒪᓕ, ᑐᕌᖅᑕᖓᑦ EntrepreNorth ᐱᒧᓐᓴᐅᑎᑖᖅᑎᑕᐅᓗᑎ ᓄᓇᖃᖅᑳᖅᓯᒪᔪᑦ ᓇᒻᒥᓂᖃᖅᑐᑦ 

ᐱᕈᖅᑎᑦᑎᓗᑎ ᒪᑭᒪᑎᑕᔅᓴᐅᔪᓂᑦ ᓇᒻᒥᓂᕆᔭᐅᔪᓂᑦ ᐊᒻᒪ ᐃᓅᓯᖏᓐᓂ ᐅᑭᐅᑕᖅᑐᓕᒫᒥ ᑲᓇᑕᒥ. ᐃᓱᒪᒋᔭᐅᓂᖓ 

EntrepreNorth ᓯᕗᓪᓕᖅᐹᒥ ᓴᖅᑭᓚᐅᖅᑐᖅ 2017−ᒥᑦ ᐊᒻᒪ ᐆᒻᒪᕐᓂᖃᖅᑐᓂ 2018−ᒥ ᑭᖑᓂᐊᒍᑦ 

ᐅᑭᐅᑕᖅᑐᒥᐅᑕᐃᑦ ᐊᒻᒪ ᐱᖃᓐᓇᕇᑦ ᖃᓪᓗᓈᑦ ᓄᓇᖓᓂ ᑲᑎᒻᒪᑕ ᐊᒻᒪ ᐃᓱᒪᓕᐅᓚᐅᖅᑐᑎ ᐱᑕᖃᕆᐊᖃᖅᑐᓂ 

ᐱᖅᑯᓯᓄᑦ ᐊᑦᑐᐊᓂᓕᓐᓄᑦ ᓇᒻᒥᓂᐅᔪᒥᑦ ᐃᓕᓐᓂᐊᓂᕐᒧᑦ, ᖃᐅᔨᒪᓂᐅᔪᑦ ᐱᕙᓪᓕᐊᑎᑕᐅᓂᖏᓐᓄᑦ, ᐊᒻᒪ 

ᐱᓕᕆᐊᓕᐅᓂᕐᒧᑦ ᐅᑭᐅᑕᖅᑐᒥ ᓄᓇᖃᖅᑳᖅᓯᒪᔪᑦ ᓇᒻᒥᓂᖃᖅᑎᐅᔪᑦ ᐱᕈᕐᓗᑎ ᐊᒻᒪ ᐱᒋᐊᖅᑎᑦᑎᓗᑎ 

ᓇᒻᒥᓂᕆᔭᐅᔪᓂᑦ ᓄᓇᓕᖏᓐᓂ. ᐊᒻᒪ ᐱᒋᐊᕐᓇᓪᓚᕆᒋᔭᖓᓂ, ᐅᑉᐱᕆᔭᕗᑦ ᑖᒃᑯᐊ ᐅᑭᐅᑕᖅᑐᒥ ᓄᓇᖃᖅᑳᖅᓯᒪᔪᑦ 

ᓇᒻᒥᓂᖃᖅᑎᐅᔪᑦ ᐊᑐᕈᓐᓇᕐᓗᑎ ᑲᔪᓯᓂᖃᑦᑎᐊᖅᑐᓂᑦ ᐊᒻᒪ ᑐᑭᒧᐊᕈᑎᓂᑦ ᐃᓅᖃᑎᒌᓐᓂᕐᒧᑦ ᐊᓯᔾᔨᖅᑐᓂᑦ ᐅᓗᐊᓂ 

ᐅᕙᒍᑦ ᓄᓇᓕᖏᓐᓂ. ᐊᒻᒪ ᐱᕙᓪᓕᐊᑎᑕᐅᓂᖓ ᒪᑭᒪᑎᑕᔅᓴᐅᔪᓂᑦ ᓇᒻᒥᓂᕆᔭᐅᔪᓂᑦ ᓴᖅᑭᑎᑦᑎᔪᓐᓇᕐᓗᑎ 

ᓄᓇᓕᒻᒥ ᑮᓇᐅᔭᓕᕆᓂᕐᒧᑦ ᐱᑯᔅᓴᐅᔪᓐᓇᖅᑐᓂᑦ ᐃᑲᔪᕐᓗᑎ ᐊᔪᖅᓴᕐᓂᐅᔪᓂᑦ, ᐱᓕᕆᐊᕆᓗᒋᑦ ᐃᓅᖃᑎᒌᓐᓂᕐᒧᑦ 

ᐊᔅᓱᕈᕈᑕᐅᔪᑦ ᐊᒻᒪ ᓴᓐᖓᑦᑎᒋᐊᕐᓗᒍ ᐅᑭᐅᑕᖅᑐᒥ ᐃᓅᓯᕆᔭᐅᕙᑦᑐᑦ.  

ᐊᕐᕌᒎᓐᓂ ᒪᕐᕉᓯᒪᓕᖅᑑᓐᓂ, ᐱᑕᖃᖅᑎᑕᕗᑦ ᐊᖏᔪᒥᑦ ᐱᕈᖅᓯᒪᔪᑦ. ᐱᒋᒋᐊᒪᐅᖅᓯᒪᔪᖅ ᐅᕙᒍᑦ ᓇᒻᒥᓂᖃᓂᕐᒧᑦ 

ᐱᕈᖅᑎᑦᑎᓂᕐᒧᑦ ᐱᓕᕆᐊᒥᑦ, ᑲᑎᓐᖓᔪᓂᑦ ᑐᓐᖓᓂᖃᖅᑐᑦ ᐱᓕᕆᐊᖅ, ᐊᒻᒪ ᐱᑕᖃᖅᑎᑎᑎᒻᒥᔪᒍᑦ ᐊᔾᔨᒌᖏᑦᑐᓂᑦ 

ᐱᓕᕆᐊᓂᑦ, ᐅᓂᒃᑳᖅᑐᐊᕕᔅᓴᐅᔪᓐᓇᖅᑐᓂᑦ, ᐱᔭᔅᓴᐅᓂᖏᓐᓄᑦ ᐊᑭᑐᔪᓄᑦ. ᑭᓯᐊᓂᓕᐅᔪᖅ, ᖃᐅᔨᒪᔪᑎᑦ, ᐅᓪᓘᑉ 

ᐃᓱᐊᓂ, EntrepreNorth ᓴᖅᑭᑎᑦᑎᔪᒪᓂᖃᖅᑐᑦ ᐃᖏᕋᓯᑎᑕᐅᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᓇᒻᒥᓂᖃᖅᑎᐅᓂᕐᒧᑦ 

ᖁᕝᕙᕆᐊᖅᑎᑦᑎᔪᓂᑦ ᐅᑭᐅᑕᖅᑐᒥ ᓯᕗᓕᖅᑎᐅᓂᕐᒧᑦ, ᐃᖏᕋᓯᑎᑦᑎᔪᑦ ᐊᓯᔾᔩᖃᑦᑕᖅᑐᓂᑦ, ᐱᔪᓐᓴᐅᑎᑖᖅᑎᑦᑎᔪᑦ 

ᐃᓱᒪᒋᔭᐅᓂᖓ ᐊᑐᖅᑕᐅᓚᐅᖅᓯᒪᖏᑦᑐᓂᑦ, ᐊᒻᒪ ᑮᓇᐅᔭᖃᖅᑎᑕᐅᓂᕐᒧᑦ ᐊᔾᔨᒌᑦᑎᑦᑎᓂᖅᓴᐅᓗᓂ 

ᐱᔨᑦᑎᖅᑕᐅᖏᓗᐊᖅᑐᓄᑦ ᓄᓇᓕᓐᓄᑦ. ᑕᐃᒪᐃᓐᓂᖓᓄᑦ, ᑖᒃᑯᐊᖑᔪᑦ, ᐃᓚᖓᒍᒍᑦ, ᑎᓴᒪᑦ ᑐᕌᖅᑕᕗᑦ 

ᐊᑦᑐᖅᑕᐅᔪᓂᑦ ᐃᓗᐊᓂ ᑲᑐᔾᔨᖃᑎᒌᒥᑦ.  

ᔨᐅᕆᒥ: ᑕᒪᓐᓇ ᐱᐅᔪᖅ. ᖁᔭᓐᓇᒦᒃ ᑖᔅᓱᒧᖓ. ᐊᒻᒪ ᑕᐃᒪᓕ, ᐅᖃᐅᓯᖃᕈᓐᓇᖅᑮᑦ ᑭᓲᒻᒪᖔᖅ ᐱᖅᑯᓯᓄᑦ 

ᐊᑦᑐᐊᓂᓕᓐᓄᑦ ᐃᓕᓐᓂᐊᕐᓂᐅᔪᖅ ᓄᓇᖃᖅᑳᖅᓯᒪᔪᓄᑦ ᐃᓕᓐᓂᐊᖅᑐᓄᑦ ᐅᑭᐅᑕᖅᑐᒥ ᐊᒻᒪ ᖃᓄᖅ 

ᑕᑯᔅᓴᐅᑎᑦᑎᐊᓂᖅᓴᐅᔪᓐᓇᕐᒪᖔᖅ ᐊᑐᖃᑦᑕᖅᓯᒪᔭᖏᓐᓂ ᐃᓅᓯᖏᓐᓂ ᐊᒻᒪ ᖃᐅᔨᒪᓂᐅᔪᓄᑦ ᐊᑐᖅᑕᐅᔪᑦ? 

ᔩᓇ: ᐄ. ᑕᐃᒪᓕ, ᐅᑭᐅᑕᖅᑐᒦᑦᑐᖓ. ᐅᕙᓃᑦᑐᖓ Kwanlin Dün ᐊᒻᒪ Ta’an Kwäch’än ᓄᓇᖓ ᕙᐃᑦᕼᐅᐊᔅᒥ, ᔫᑳᓐ, 

ᐊᒻᒪ ᐱᔨᑦᑎᖃᑦᑕᖅᑕᕗᑦ ᓄᓇᖃᖅᑳᖅᓯᒪᔪᑦ ᓇᒻᒥᓂᖃᖅᑎᐅᔪᑦ ᓄᓇᑦᓯᐊᒥ, ᔫᑳᓐ ᐊᒻᒪ ᓄᓇᕗᑦ. ᐊᒻᒪ ᐅᑭᐅᑕᖅᑐᖅ 

ᐊᔾᔨᐅᖏᑦᑐᖅ ᓄᓇᖓ ᐱᔾᔪᑎᒋᓪᓗᒍ 40 ᐳᓴᓐᑎᖏᑦ ᑲᓇᑕᒧᑦ ᓄᓇᖓ ᐃᓄᒋᐊᓐᓂᖃᖅᑐᓂ 120,000 ᐃᓄᓐᓂᑦ. 

ᑕᐃᒪᐃᓐᓂᖓᓄᑦ, ᐃᑉᐱᒍᓱᑦᑐᖓ ᑕᒪᒃᑭᓐᓂ ᐊᒻᒪ ᖃᐅᔨᔭᔅᓴᐅᔪᒥᑦ ᐊᖏᔪᒥᑦ ᐃᓂᖃᖅᑐᖅ ᒫᓂ ᓯᓐᓇᑐᕐᓗᓂ ᐊᒻᒪ 



 8 

ᐃᓱᒪᒋᔭᐅᓚᐅᖅᓯᒪᖏᑦᑐᓂᑦ ᐃᓱᒪᖃᕐᓗᓂ. ᑕᒪᓐᓇ ᐅᖃᖅᑐᒍ, ᐅᑭᐅᑕᖅᑐᖅ ᑕᑯᔅᓴᐅᑎᑦᑎᔪᖅ ᐱᑕᖃᑦᑎᐊᖏᑦᑐᓂ 

ᑮᓴᐅᔭᓕᕆᓂᐃᕐᒧᑦ ᐊᔾᔨᒌᖏᑦᑐᓂᑦ ᐊᒻᒪ ᓄᓇᓕᒻᒥ ᐃᖅᑲᓇᐃᔮᔅᓴᓂᑦ, ᐊᒻᒪ ᑕᒪᓐᓇ ᐅᑭᐅᑕᖅᑐᒥᐅᑕᓂᑦ 

ᐃᑲᔫᓯᖃᑦᑕᖔᖅᑎᑦᑎᔪᓐᓇᖅᑐᖅ ᐊᒻᒪ ᐊᔪᖅᓴᓂᕐᒧᑦ. ᐊᒻᒪ ᑕᒪᓐᓇ ᓱᓕᔫᓯᒪᔪᖅ ᓄᓇᖃᖅᑳᖅᓯᒪᔪᓄᑦ ᓄᓇᓕᓐᓄᑦ ᒫᓂ. 

ᐊᒻᒪ ᐃᓱᒪᒋᔭᕋ ᐱᐅᓂᖅᓴᐅᔭᕆᐊᖃᖅᑐᑕ ᐱᔾᒧᑎᒋᓪᓗᒍ ᓴᓐᖏᔫᓂᖓᓄᑦ ᐱᖅᑯᓯᓄᑦ ᓇᒻᒥᓂᖃᖅᑎᐅᓂᕐᒧᑦ ᐅᑭᐅᑕᖅᑐᒥ. 

ᑕᐃᒪᐃᓐᓂᖓᓄᑦ, ᐃᓱᒪᒋᔭᖃᖃᑦᑕᑎᓪᓗᑕ ᖃᓄᖅ ᑐᑭᖃᕐᒪᖔᖅ ᓴᖅᑭᑎᑦᑎᓗᓂ ᐱᖅᑯᓯᓄᑦ ᐊᑦᑐᐊᓂᓕᓐᓄᑦ ᓇᒻᒥᓂᐅᔪᓂ 

ᐃᓕᓐᓂᐊᓂᕐᒧᑦ ᐅᑭᐅᑕᖅᑐᒥᐅᑕᓄᑦ ᓄᓇᖃᖅᑳᖅᓯᒪᔪᓄᑦ ᐃᓕᓐᓂᐊᖅᑐᓄᑦ, ᕿᑎᐊᓅᖅᑎᑦᑎᓂᐅᔪᖅ ᐃᓅᓯᕆᔭᐅᓯᒪᒧᓂᑦ 

ᐃᓄᓐᓄᑦ ᐅᕙᒍᑦ ᐱᓕᕆᐊᖓᑎᒎᖅᑐᓂᑦ ᐊᒻᒪ ᕿᑎᐊᓅᖅᑎᑦᑎᔪᑦ, ᖃᐅᔨᒪᔪᑎᑦ, ᐱᖁᑎᖏᑦ ᐊᒻᒪ ᐱᔾᔪᓯᐊᖏᑦ ᐊᒻᒪ 

ᐊᔾᔨᐅᖏᑦᑐᑦ ᖃᐅᔨᒪᓂᐅᔪᑦ ᓴᖅᑭᖃᑦᑕᖅᑐᑦ. ᐊᒻᒪ ᑖᒃᑯᐊᖑᔪᑦ ᐱᔾᔪᓯᐊᑦ ᐊᒻᒪ ᐱᖁᑎᐅᔪᑦ ᐊᒻᒪ ᖃᐅᔨᒪᓂᐅᔪᑦ 

ᓇᒻᒥᓂᕆᔭᐅᔪᓃᑦᑐᑦ ᓴᖅᑭᑎᑦᑎᐸᓪᓕᐊᒍᒪᔭᖏᑦ.  

ᐊᒥᓲᔪᑦ ᓇᒻᒥᓂᖃᖅᑎᐅᓂᕐᒧᑦ ᑭᓱᓕᕆᔾᔪᑏᑦ ᐱᑕᖃᖅᑎᑕᐅᔪᑦ ᐊᒥᓲᓂᖅᓴᓄᑦ ᐃᓄᒋᐊᓐᓂᖏᓐᓄᑦ, 

ᓄᓇᖃᖅᑲᖅᓯᒪᖏᑦᑐᑦ ᐃᓄᒋᐊᓐᓂᖏᑦ, ᐊᒻᒪᒪ ᓇᓗᓇᖏᑦᑐᖅ ᐃᑲᔪᖅᑕᐅᓂᕐᒧᑦ ᐊᑐᐃᓐᓇᐅᔪᑦ ᖃᓪᓗᓈᑦ ᓄᓇᖓᓐᓂ. 

ᑭᓯᐊᓂ ᐱᑕᖃᖅᑎᑦᑎᓇᓱᐊᓚᐅᖅᑐᒍᑦ ᐊᔾᔨᐅᖏᑦᑐᓂᑦ ᑐᕌᖓᓂᖃᖅᑐᓂᑦ ᐱᖅᑯᓯᓄᑦ ᐊᒻᒪ ᐊᔾᔨᒌᒌᖏᓐᓂᖏᓐᓄᑦ 

ᓄᓇᑲᖅᑳᖅᓯᒪᒧᑦ ᓄᓇᓖᑦ ᐅᑭᐅᑕᖅᑐᒥ. ᐊᑕᖏᖅᑐᒍ ᐃᓱᒪᒋᔭᐅᓂᖓ ᐅᑭᐅᑕᖅᑐᖅ ᐊᔾᔨᒌᖏᓐᓴᐅᓪᓗᓂ ᓱᓕᖏᑦᑐᖅ. 

ᓄᓇᕗᒻᒨᖃᐃᒐᑦᑕ, ᐊᔾᔨᒋᖏᑕᖓ ᐊᑐᖅᑕᐅᓂᐅᔪᑦ ᐊᔾᔨᒌᖏᓐᓂᖃᖅᑐᓂ, ᐱᒻᒪᕆᐅᔪᑦ ᐋᖅᑭᑦᑕᐅᓯᒪᔪᑦ ᐊᒻᒪ 

ᐱᖅᑯᓯᓄᑦ ᐊᑐᖅᑕᐅᕙᑦᑐᑦ ᓴᓂᐊᓂ ᓇᓂᒐᔭᑕᕐᓂᑦ ᔫᑳᓐᒥ. ᑕᐃᒪᐃᓐᓂᖓᓄᑦ, ᐱᔾᔪᑎᖃᖅᑎᑦᑎᓂᐅᔪᖅ ᓄᓇᖓᓄ 

ᐱᔾᔪᑎᖃᖅᑐᒥᑦ—ᐅᖃᖅᑐᖓ, ᑖᓐᓇ ᐃᓱᒪᒋᓪᓗᒍ, ᓇᔅᓴᖃᐃᒐᕕᑦ ᓄᓇᖃᖅᑳᖅᓯᒪᔪᓂᑦ ᓇᒻᒥᓂᖃᖅᑎᐅᔪᓂᑦ 

ᑲᑎᑦᑎᑦᑐᒋᑦ ᐅᑭᐅᑕᖅᑐᓕᒫᒥᑦ, ᐅᓇᐅᔪᖅ ᓴᖅᑭᑎᑦᑎᔪᒪᓂᕐᒥᑦ ᑐᓐᖓᓂᖃᖅᑐᓂᑦ ᐱᒻᒪᕆᒋᒋᔭᐅᔪᓂᑦ. 

ᑕᐃᒪᐃᓐᓂᖓᓄᑦ, ᖃᐅᔨᓇᓱᐊᖅᑐᒍ ᖃᓄᖅ ᐃᑲᔪᕈᓐᓇᕐᒪᖔᑦᑕ ᐃᓄᓐᓂᑦ ᓴᖅᑭᑎᑦᑎᓗᑎ ᓇᒻᒥᓂᐅᔪᓂᑦ 

ᐃᑲᔪᕐᓂᖃᖅᑐᓂᑦ ᑭᒃᑰᓂᖏᓐᓄᑦ ᐊᒻᒪ ᓇᑭᓐᖔᖅᓯᒪᓂᖏᓐᓄᑦ. ᐊᒥᓱᑦ ᓄᓇᖃᖅᑳᖅᓯᒪᔪᑦ ᓇᒻᒥᓂᖃᖅᑎᐅᔪᑦ 

ᓇᒻᒥᓂᖃᖅᑐᓕᐅᖅᑐᑦ ᒥᐊᖏᓐᓃᑦᑐᓂᑦ ᑮᓇᐅᔭᓕᐅᕈᒪᖏᒻᒪᑕ ᐅᕝᕙᓘᓐᓃᑦ ᐊᖏᓪᑎᑦᑎᒋᐊᓂᕐᒥᑦ. ᑕᐃᒪᐃᓘᖅᑐᑦ 

ᐱᔾᔪᑎᒋᓪᓗᒍ ᐱᒻᒪᕆᐅᔪᓂᑦ ᓄᓇᓕᖏᓐᓅᖅᓯᔪᒪᒻᒪᑕ.  

ᑕᐃᒪᐃᓐᓂᖓᓄᑦ, ᐊᔾᔨᒋᖏᑐᐃᓐᓇᖅᑕᖓ ᐊᑐᖅᑕᐅᓂᖓ, ᖃᓪᓗᓈᓄᑦ ᐊᐅᓚᑕᐅᖏᑦᑐᑦ ᐊᑐᖅᑕᐅᓂᖓ ᐃᓱᒪᓂᕐᒧᑦ 

ᓇᒻᒥᓂᐅᔪᒥᑦ ᐱᕙᓪᓕᐊᑎᑦᑎᓂᕐᒧᑦ. ᐊᒻᒪ ᑖᔅᓱᒧᖓ, ᐅᐱᒋᓪᓗᒍ, ᐃᓚᒋᓪᓗᒋᒋᑦ ᖃᐅᔨᒪᓂᐅᔪᑦ, ᐊᒻᒪ ᐱᔾᔪᓯᐊᑦ, ᐊᒻᒪ 

ᐊᔪᖏᓐᓂᖏᑦ, ᓄᓇᖃᖅᑳᖅᓯᒪᔪᑦ ᓇᒻᒥᓂᖃᖅᑎᐅᔪᑦ ᓴᖅᑭᐸᓪᓕᐊᒻᒥᔪᑦ ᐊᑦᑐᐃᓂᖃᕐᓂᓴᐅᓗᑎ ᑭᖑᕚᕇᖃᑦᑕᐅᑎᔪᓄᑦ 

ᖁᐊᖅᓵᖅᓯᒪᓂᕐᒥᑦ ᓴᖅᑭᖅᑎᑕᐅᓯᒪᔪᑦ ᖃᓪᓗᓈᑦ ᐊᐅᓚᑦᑎᓂᖏᓐᓄᑦ ᐋᓐᓂᖅᑎᕆᓂᕐᒧᑦ. ᑕᐃᒪᐃᓐᓂᖓᓄ, ᑖᒃᑯᐊᓕᒫᑦ 

ᐃᓱᒪᒌᓐᓇᖅᑕᕗᑦ ᓴᖅᑭᑎᑦᑎᓕᕋᐃᒐᑦᑕ ᐱᓕᕆᐊᓕᐅᓂᕐᒥᑦ ᐊᒻᒪ ᐅᕙᒍᑦ ᐃᑲᔪᕈᑎᖏᓐᓄᑦ.  

ᔨᐅᕆᒥ: ᑕᐃᒪᓕ, ᑐᓂᓯᒍᓐᓇᖅ,ᑮᑦ ᐆᑦᑐᕋᐅᑎᒥᑦ? ᐊᒻᒪ ᑐᓴᕈᒪᔪᖓ, ᖃᐅᔨᒪᔪᑎᑦ, ᑲᔪᓯᓂᖃᑦᑎᐊᖅᑐᑦ ᐅᓂᒃᑳᑦ 

ᐃᓚᖏᓐᓂ ᑕᒪᑐᒥᖓ ᐊᒻᒪᓗᖃᐃ ᖃᓄᖅ ᐃᓚᖏᑦ ᐃᓕᓐᓂᐊᕐᓂᐅᔪᑦ ᑐᓂᔭᐅᒻᒪᖔᑕ ᐊᒻᒪ ᖁᕝᑎᑦᑎᒍᑎᐅᓗᑎ 

ᐊᓯᖏᓐᓄᑦ ᓄᓇᓕᒻᒥᑦ.  

ᔩᓇ: ᐃᓱᒪᒋᖅᑳᖅᑕᕋ ᐸᐱ ᕉᔅ ᑰ, ᐅᕙᓐᖓᑦ Gwich’in ᐳᓚᕋᖅᑐᓕᕆᔨ ᓇᓗᓇᐃᒃᑯᑕᓕᒃ. ᓇᒻᒥᓂᖃᖅᑐᖅ Dinjii 

Zhuh Adventures ᐊᒻᒪ ᐃᓚᒋᔭᐅᓚᐅᖅᑐᖅ EntrepreNorth’s ᐳᓚᕋᖅᑐᓕᕆᓂᕐᒧᑦ ᑲᑎᓐᖓᔪᓂᑦ. ᐊᒻᒪ ᐸᐱ ᕉᒡ 

ᖃᓄᐃᓘᖅᑕᖓᓂ, ᓇᒻᒥᓂᖓᑎᒍᑦ, ᐃᓕᓐᓂᐊᑎᑦᑎᔪᖅ ᐊᒻᒪ ᓇᓗᓇᐃᒃᑯᑎᑖᖅᑎᑦᑎᔪᖅ ᓄᓇᖃᖅᑳᖅᓯᒪᔪᓂᑦ 

ᒪᒃᑯᑦᑐᓂᑦ ᐳᓚᕋᖅᑐᓕᕆᔨᐅᓕᕐᓗᑎ ᐱᔨᑦᑎᖅᑕᖏᓐᓂ ᐅᒥᐊᖅᑐᖅᑎᒍᓐᓇᓂᐊᕐᖓᒋᒋᑦ ᓄᓇᖁᑎᖏᑎᒍᑦ. ᐊᒻᒪ ᑖᓐᓇ 

ᐱᒻᒪᕆᐅᔪᖅ ᐱᔾᔪᑎᒋᓪᓗᒍ ᐊᒥᓲᖏᓗᐊᕐᓂᖏᓐᓄᑦ ᐳᓚᕋᖅᑐᓕᕆᔩᑦ. ᓄᓇᖃᖅᒻᑳᖅᓯᒪᔪᑦ ᓄᓇᖓᓃᑦᑐᒍᑦ ᒫᓂ. ᐊᒻᒪ 

ᐃᓱᒪᒋᔭᕋ ᐊᒥᓱᑦ ᐳᓚᕋᖅᑏᑦ ᔫᑳᓐᒨᖃᑦᑕᖅᑐᑦ, ᐸᐱ ᓴᒦᕝᕕᒋᔭᖓ, ᐊᑐᕈᒪᓂᖃᖅᑐᑦ. ᐊᒻᒪ ᑕᑯᓪᓐᓇᖅᑐᖅ 

ᐱᕕᔅᓴᐅᔪᓐᓇᖅᑐᒥᑦ ᖁᕝᕙᑎᑦᑎᒍᑎᐅᓗᓂ ᑭᖑᕚᖑᓂᐊᖅᑐᓄᑦ ᐳᓚᕋᖅᑐᓕᕆᔨᓂᑦ. ᑕᐃᒪᐃᓐᓂᖓᓄᑦ, ᐋᖅᑭᔅᓯᓯᒪᔪᖅ 

ᐱᐅᔪᒥᑦ ᐱᓕᕆᐊᒥᑦ ᓄᓇᖃᖅᑳᖅᓯᒪᔪᑦ ᒪᒃᑯᑦᑐᑦ ᐃᒪᕐᒦᓪᓗᑎ ᐊᒻᒪ ᓴᖅᑭᑎᓪᓗᒍ ᑖᓐᓇ ᐃᓕᓐᓂᐊᕐᓂᐅᔪᖅ. 

ᔨᐅᕆᒥ: ᑕᐃᒪᓕ, ᑭᖑᓪᓕᖅᐹᒥ ᐊᐱᖅᑯᑎᒐ ᐃᓕᓐᓄᑦ. ᔩᓇ, ᐅᓂᒃᑳᑐᐊᓂᕐᒧᑦ. ᐊᒻᒪ ᐅᓂᒃᑳᑐᐊᕐᓂᖅ ᓴᓐᖏᔫᔪᖅ 

ᓴᓇᕐᕈᑎᐅᓪᓗᓂ ᖃᐅᔨᒪᓂᐅᔪᓂᑦ ᑐᓂᓯᓂᕐᒧᑦ ᐊᒻᒪᓗᑦᑕᐅᖅ ᐅᓇᒥᓪᓗᒋᑦ ᖃᓪᓗᓈᓄᑦ ᐊᐅᓚᑕᐅᔪᑦ ᑎᑎᕋᖅᑕᐅᓯᒪᔪᑦ 

ᐋᖅᑭᔅᓯᔪᑦ ᓄᓇᓕᕐᔪᐊᑎᓐᓂ ᐊᒻᒪ ᑭᒃᑰᒻᒪᖔᑦᑕ. ᐊᒻᒪᐅᖃᐅᑎᒐᓛᒍᓐᓇᖅᑭᑎᒍᑦ ᖃᓄᖅ ᐊᑐᖅᑕᐅᓂᖓᓄᑦ ᐃᑲᔪᕐᓗᓂ 

ᑕᒪᒃᑭᓐᓂ ᓄᓇᖃᖅᑳᖅᓯᒪᔪᑦ ᐊᒻᒪ ᓄᓇᖃᖅᑳᖅᓯᒪᖏᑦᑐᓄᑦ ᐱᕝᓪᓚᕿᐅᔪᑦ?  

ᔩᔩᓇᓇ: ᐃᓱᒪᒋᔭᕋ ᑕᑯᓯᒪᔪᒍᑦ ᐊᕐᕌᒍᓂᑦ EntrepreNorth ᐅᓂᒃᑳᑐᐊᕐᓂᖅ ᑕᑯᔅᓴᐅᑎᑦᑎᔪᑦ ᐊᓯᖏᓐᓂ 
ᓄᓇᖃᖅᑳᖅᓯᒪᔪᑦ ᐃᓄᖏᓐᓂ ᓇᒻᒥᓂᖃᖅᑎᐅᕕᔅᓴᐅᔪᖅ ᓄᓇᓕᒋᔭᕐᓂᑦ ᐅᑭᐅᑕᖅᑐᒥ, ᓇᒻᒥᓂᖃᖅᑐᒥ ᐊᒻᒪ 
ᐱᓕᕆᓂᖃᖅᑐᒥ ᐱᖅᑯᓯᓄᑦ ᐊᑦᑐᐅᓂᖃᖅᑐᓂᑦ, ᐊᒻᒪ ᑕᐃᒪᐃᒍᓐᓇᖅᑐᖅ. ᐃᓱᒪᒋᐱᔭᕋ ᐊᒥᓱᑦ ᓄᓇᖃᖅᑳᖅᓯᒪᔪᑦ 
ᐃᓕᓐᖓᔪᑦ ᐅᓂᒃᑳᑐᐊᓂᕐᒥᑦ ᐃᒻᒥᓂ ᒥᔅᓵᓄᑦ, ᐊᒻᒪ ᐃᓱᒪᒋᔭᕋ ᐃᓚᔭᐅᓯᒪᔪᑦ ᐅᑭᐅᑕᖅᑐᒥᐅᑕᓄᑦ ᐊᒥᓱᑦ ᖃᓪᓗᓈᑦ 
ᓄᓇᖓᓐᓂ ᑕᐃᒫᒃ ᐃᓱᒪᒋᔭᖃᖅᓯᒪᔪᑦ ᐅᑭᐅᑕᖅᑐᒥᐅᑕᐅᓗᓂ, ᐊᒻᒪ ᖃᓄᐃᑦᑑᒻᒪᖔᖅ ᐃᓅᓯᖅ ᐅᑭᐅᑕᖅᑐᒥ. ᐊᒻᒪ 
ᑕᒪᓐᓇ ᐊᑐᕈᒪᖏᑦᑕᕗᑦ ᐊᒻᒪ ᐊᖏᓕᒋᐊᖅᑕᐅᓂᖓ ᐃᓱᒪᒋᔭᐅᔪᑦ ᐊᒻᒪ ᓂᐱᖏᑦ ᓄᓇᖃᖅᑳᖅᓯᒪᔪᑦ 
ᐅᑭᐅᑕᖅᑐᒥᐅᑕᐃᑦ ᓇᒻᒥᓂᖃᖅᑐᒨᓕᖅᑐᑦ, ᐊᒻᒪ ᓇᒻᒥᓂᖅ ᖃᓄᐃᓘᕐᓂᖃᖅᑐᑦ ᖃᓄᐃᓘᕐᓂᕆᔪᒪᔭᖏᓐᓂ.  

ᐃᓱᒪᒋᔭᒐ EntrepreNorth ᖃᐅᔨᒪᔭᐅᓕᖅᓯᒪᔪᖅ ᐊᑐᖅᑕᐅᓪᓗᓂ ᓴᓇᓯᒪᓂᖓ ᐅᓂᒃᑳᑐᐊᓂᕐᒧᑦ. ᐊᒻᒪ ᐊᕐᕌᒎᓯᒪᓕᖅᑐᓂᑦ 
ᐱᕈᕈᓐᓇᖅᓯᒪᔪᒍᑦ ᑖᔅᓱᒥᖓ ᐱᐅᔪᒻᒪᕆᒻᒥ ᑲᑎᓐᖓᔪᓂᑦ ᓇᒻᒥᓂᖃᖅᑎᐅᔪᓂᑦ ᐅᓂᒃᑳᔅᓴᖃᖅᑐᐃᓐᓇᐃᑦ.  

ᔨᔨᐅᐅᕆᕆᒥᒥ: ᔩᓇ, ᖁᔭᓐᓇᒦᒃ ᐃᓚᒋᔪᓐᓇᕋᑖᕋᕕᓐᖓ ᖃᐅᔨᒪᓂᐅᔪᑦ ᓯᕗᓂᔅᓴᒥ Podcast. ᖁᕕᐊᒋᓯᒪᔭᕋ 
ᐅᖃᖃᑎᒋᒍᓐᓇᕋᒃᑭᑦ ᐊᒻᒪ ᑐᓴᖅᑐᒋᑦ ᐃᖅᑲᓇᐃᔮᕆᓯᒪᔭᖏᓐᓂ EntrepreNorth ᖃᓄᐃᓘᖅᑕᖏᓐᓂ. 

ᔩᔩᓇᓇ: ᖁᔭᓐᓇᒦᒃ, ᔨᐅᕆᒥ. ᖁᕕᐊᒋᔭᕋ ᐱᑯᔅᓴᖃᕈᓐᓇᓂᕐᒧᑦ. 

ᔨᔨᐅᐅᕆᕆᒥᒥ: ᐅᕙᓂ ᑎᑎᕋᖅᑕᐅᓯᒪᔪᓂᑦ, ᑐᓴᖅᓯᒪᔪᒍᑦ ᖃᓄᖅ ᐱᒻᒪᒪᕆᕆᐅᓂᖓᓄᑦ ᐊᑐᓕᕈᓐᓇᕐᓗᓂ 
ᐊᑐᖅᑕᐅᓚᐅᖅᓯᒪᖏᑦᑐᓂᑦ ᖃᐅᔨᒪᓂᐅᔪᓄᑦ ᐊᒻᒪ ᐃᓕᓐᓂᐊᓂᕐᒧᑦ ᑲᓇᑕᐅᑉ ᐅᑭᐅᑕᖅᑐᖓᓂ. ᐊᔅᓱᕈᕈᑕᐅᔪᑦ 
ᐱᓪᓚᕆᐅᔪᑦ—ᑭᓯᐊᓂᑦᑕᐅᖅ ᓴᓐᖏᓂᐅᔪᑦ. ᐊᒻᒪ ᑖᒃᑯᐊᖑᔪᑦ ᓴᓐᖏᓂᐅᔪᑦ—ᐃᓗᐊᓃᑦᑐᑦ ᐱᖅᑯᓯᓂᑦ, ᓄᓇᓕᒻᒥ, ᐊᒻᒪ 
ᓴᓐᖏᔫᓂᕐᒧᑦᕝ—ᐋᖅᑭᔅᓯᔪᑦ ᓄᑖᓂ ᐊᖅᑯᑎᓂᑦ ᐅᑭᐅᑕᖅᑐᒥ ᐊᒻᒪ ᓄᓇᖃᖅᑳᖅᓯᒪᔪᓂᑦ ᓄᓇᓕᓐᓂᑦ ᑲᔪᖏᑦᑎᐊᕐᓗᑎ 
ᐊᓯᔾᔨᐸᓪᓕᐊᔪᒥᑦ ᓯᓚᕐᔪᐊᒥᑦ ᐃᖅᑲᓇᐃᔭᓂᕐᒧᑦ. 

ᖁᔭᓐᓇᒦᒃᑲᓐᓂᖅ ᐃᓚᒋᔭᖃᕈᓐᓇᕋᔅᓯ ᓯᔪᓂᔅᓴᒥ ᖃᐅᔨᒪᓂᐅᔪᑦ Podcast, ᓴᖅᑭᖅᑎᑕᐅᔪᑦ ᐅᑯᓄᖓ ᓯᕗᓂᔅᓴᒥ 
ᖃᐅᔨᒪᓂᐅᔪᓄᑦ ᐱᓕᕆᕕᖓ. ᖁᔭᓐᓇᒦᕈᒪᔭᒃᑲ ᐊᐱᖅᓱᕋᑖᖅᑕᒃᑲ ᐊᒫᓐᑕ ᑖᒻᓴᓐ ᐅᕙᓐᖓᑦ ᑲᑎᒪᓂᕐᒧᑦ ᑲᑎᒪᔩᑦ 
ᑲᓇᑕᒥ, ᑯᕆᔅ ᓄᓛᓕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐊᒻᒪ ᔩᓇ ᑲᐅᕙᓐ ᐅᕙᓐᖓᑦ EntrepreNorth. 

ᑐᓵᔭᐃᓐᓇᕆᔪᓐᓇᖅᑕᑎᑦ ᐊᑕᖏᖅᑐᒋᑦ ᑕᓪᓕᒪᑦ ᐊᕐᕌᒍᐃᑦ ᓯᕗᓂᔅᓴᒥ ᖃᐅᔨᒪᓂᐅᔪᓄᑦ Podcast ᐃᕝᕕᑦ 
ᖃᕋᓴᐅᔭᒃᑰᕈᑎᖓᓄᑦ. ᐅᕙᑎᓐᓂ ᒪᓕᓐᓂᖃᕐᓗᓯ ᑕᐃᒪᐃᓚᐅᖏᒃᑯᕕᑦ, ᐊᒻᒪ ᖃᐅᔨᒋᐊᕐᓂᐊᖅᑲᑎᑦ ᐊᕐᕌᒎᓛᖅᑐᒥᑦ. 
ᐅᑯᐊ ᑎᑎᕋᖅᑕᐅᓯᒪᔪᑦ ᓴᖅᑭᖅᑎᑕᐅᓚᐅᖅᑐᑦ, ᐋᖅᑭᒋᐊᖅᑕᐅᓚᐅᖅᑐᑦ, ᐊᒻᒪ ᐅᕙᖓ ᐱᓕᕆᑎᑦᑎᓪᓗᖓ, ᔨᐅᕆᒥ 
ᓯᑕᕌᓴᓐ. ᓂᐱᖓ ᓴᓇᓯᒪᓂᖓ ᐃᓕᓐᓄᑦ ᐅᕙᓐᓂᑦ. ᖁᔭᓐᓇᒦᒃ ᑐᓵᕋᑖᕋᔅᓯ. 

The Future Skills Podcast

In partnership 
with:

Funded by the
Government of Canada’s 
Future Skills Program

This research was prepared with financial support provided through the Government of Canada’s Future Skills Program.
The responsibility for the findings and conclusions of this research rests entirely with The Conference Board of Canada.


